
28 ნოემბერს ყვარელში, ამერიკის 
შეერთებული შტატების საელჩოსა და 
ევროკავშირის მხარდაჭერით ევრო-ატ-
ლანტიკური ცენტრი გაიხსნა.

ცენტრის გახსნის ღონისძიებას საქა-
რთველოში ამერიკის შეერთებული შტა-
ტების სრულუფლებიანი ელჩი კელი დეგ-
ნანი, ყვარლის მუნიციპალიტეტის მერი 
გივი ზაუტაშვილი, მედიის წარმომადგენ-
ლები და მოწვეული სტუმრები დაესწრნენ.

აღნიშნულ სივრცეში გადავიდა ყვარ-
ლის ამერიკული თარო. საქართველოს 
მასშტაბით სულ 14 ასეთი სივრცეა, 
რომლებშიც ნებისმიერი ასაკისა და 
ინტერესის მქონე ადამიანისთვის ხელმი-
საწვდომია ინგლისურენოვანი წიგნები, 
თანამედროვე ტექნოლოგიები. ასევე, 
დაინტერესებულ პირებს შესაძლებლობა 
ეძლევათ, ჩაერთონ სხვადასხვა თემატი-
კის მქონე ღონისძიებებში და მონაწილე-
ობა მიიღონ დისკუსიებში.

ამერიკის შეერთებული 
შტატების სრულუფლებიანი 

ელჩი ყვარელში იმყოფებოდა

19 დეკემბერი – წმიდა ნიკოლოზ
სასწაულთმოქმედის ხსენების დღეა

მეღვინეობა კლასიკური მეცნიერებაა,
ამ დარგის ახალგაზრდა ტექნოლოგებმა

წარმატებების მისაღწევად უნდა მოიძიონ 
ინოვაციური სიახლეები 

...მულტიდისციპლინარული 
მომსახურების ცენტრი 

ამოქმედდა

წმინდა დიდმოწამე ბარბარეს ხსენების დღე

23 ნოემბერს ყვარელში, ბავშვთა რეა-
ბილიტაცია-აბილიტაციის მულტიდისციპ-
ლინური მომსახურების ცენტრი ამოქმედდა.

ცენტრის მიზანია ყვარლის მუნიციპა-
ლიტეტში მცხოვრები 0-18 წლამდე ასაკის 
ბავშვებისთვის სოციალური განვითარების 
ხელშეწყობა, ფიზიკური და ინტელექტუ-
ალური პოტენციალის რეალიზება, შშმ 
პირთა ოჯახების გაძლიერება და ინკლუ-
ზიური განვითარების ხელშეწყობა. ცენტრი 
ამჟამად, შეზღუდული შესაძლებლობების 
და სპეციალური საჭიროებების მქონე 40-ზე 
მეტ ბავშვს ემსახურება. აღნიშნული პრო-
ექტი ევროკავშირის დაფინანსებით, ასოცი-
აცია ,,ანიკას“ და ადგილობრივი მუნიციპა-
ლიტეტის მხარდაჭერით განხორციელდა.

პროექტი საქართველოს მთავრობის 
მიერ აღებულ ვალდებულებას შეზღუდული 

შესაძლებლობების მქონე პირთა ადამია-
ნური უფლებებისა და თავისუფლებათა 
დაცვის კონვენციას წარმატებით ეხმიანება.

ცენტრის გახსნის ღონისძიებას კახე-
თის სახელმწიფო რწმუნებული, გიორგი 
ალადაშვილი, ყვარლის მუნიციპალიტე-
ტის მერი, გივი ზაუტაშვილი, ყვარლის მუ-
ნიციპალიტეტის საკრებულოს თავმჯდო-
მარე, ილია მზექალაშვილი, ევროკავშირის 
წარმომადგენლობა საქართველოში, ასო-
ციაცია ,,ანიკა“, თელავის განათლების, 
განვითარებისა და დასაქმების ცენტრის, 
კახეთის სამხარეო განვითარების ცენ-
ტრისა და საქართველოს ოკუპირებული 
ტერიტორიებიდან დევნილთა, შრომის, 
ჯანმრთელობისა და სოციალური დაცვის 
სამინისტროს წარმომადგენლები ესწრე-
ბოდნენ.

წმინდა ბარბარე და მისი კოშკი
წმინდა ბარბარე დაიბადა 17 დეკე-

მბერს (ძვ. სტ.4 დეკემბერს)ფინიკიის 
ქალაქ ილიოპოლისში. მდიდარი, წარჩი-
ნებული გვარიშვილის ოჯახში. მისი მშო-
ბლები წარმართები იყვნენ და თაყვანს 
სცემდნენ კერპებს. ბარბარეს დედა ადრე 
გარდაეცვალა. იგი ოჯახის ერთადერთი 
შვილი და მამისაგან განებივრებული იყო. 
ახალგაზრდა ბარბარე ისე დამშვენდა, 
ვერავინ შეედრებოდა სილამაზით. დიო-
სკორეს, მამამისს, მიაჩნდა, რომ მდაბიო, 
უზნეო ადამიანები ღირსნი არ იყვნენ მისი 
ხილვისა, ამიტომ მაღალი კოშკი ააგო და 
გოგონა შიგ ჩაკეტა, მიუჩინა ერთგული 
მსახურები და მოახლეები.

კოშკში დამწყვდეულს სულით და გუ-
ლით ეწადა, გვერდით ჰყოლოდა ვინმე ჭეშ-
მარიტი გზის მასწავლებელი, მაგრამ მის გა-
რშემო ასეთი არავინ იყო და თავად ღმერთი 
გახდა მისი მოძღვარი და დამრიგებელი. 
ქალწული თანდათან ივსებოდა უფლის მა-
დლით და სულიერად ძლიერდებოდა, მის 
გულში ერთი სიყვარული ენთო, ჭეშმარიტი 
სიყვარული – ღვთის სიყვარული, და არ 
ფიქრობდა არც გათხოვებაზე, არც ძვირ-

ფას ჩასაცმელსა და მოსართავზე და საე-
რთოდ მიწიერ კეთილდღეობაზე.

მაგრამ დიოსკორეს დიდად სურდა 
ქალიშვილის გათხოვება; ერთხელაც ამ 

საკითხზე ჩამოუგდო მას საუბარი, შე-
სთავაზა თავის სურვილისამებრ აერჩია 
მისი ხელის თხოვნის მრავალრიცხოვან 
მსურველთაგან ვინმე გულისწორი. ქა-
ლწულმა კი მკაცრად მიუგო: `არა გიც-
ნობიესა მამაო, რამეთუ არად სახმარ 
არს ჩემდა სოფელი ესე~. ბარბარესაგან 
მტკიცე უარი რომ მიიღო, მამამ გადა-
წყვიტა მისთვის შედარებით მეტი თავი-
სუფლება მიეცა, იმ იმედით, რომ უცხო 
ადამიანებისა და მათი ცხოვრების წესის 
გაცნობის შემდეგ იგი თვითონ მოინდო-
მებდა გათხოვებას. დიოსკორემ ბრძანა 
ბარბარესთვის მდიდრული აბანო აეშე-
ნებინათ, რომელსაც მზისა და მთვარის 
თაყვანისცემის ნიშნად ორი სარკმელი 
ექნებოდა.

ცოტა ხანში დიოსკორეს საქმის გამო 
შორს გამგზავრება მოუხდა. თავისუფ-
ლად მყოფმა ბარბარემ გაიცნო ქრისტი-
ანი ქალწულები, რომელთაგან გაიგო 
იესო ქრისტეს სახელი, მისი მოძღვრება, 
სასწაულები, ჯვარცმა და აღდგომა. გუ-
ლით მოიწადინა ბარბარემ ქრისტიანი 

gagrZeleba me-3 gv.-ze

წმიდა ნიკოლოზის ცხოვრება სა-
სწაულებითაა აღსავსე. მართლმადიდებ-
ლები წმიდა მღვდელთმთავარს შეწევ-
ნისათვის ყოველგვარი გასაჭირის ჟამს 
მიმართავენ და ისიც მსწრაფლ შეეწევა 
ხოლმე მათ. წმიდა ნიკოლოზ სასწაულთ-
მოქმედი საქართველოს მართლმადიდე-
ბელი ეკლესიის მფარველად მას შემდეგ 
ითვლება, რაც საქართველოს კათოლი-
კოს-პატრიარქმა წმიდანს ქართული ეკ-
ლესია შეავედრა. წმიდანი დაუღალავად 
ქადაგებდა ღვთის სიტყვას, თავადაც მა-
გალითი იყო ქრისტიანული ცხოვრებისა 
და მოღვაწეობისა.

ცხოვრება წმინდა ნიკოლოზისა 
ღვთაებრივი ნათლით იყო გაბრწყინე-
ბული. მის ლოცვასა და შემწეობას მრა-
ვალი ადამიანი უხსნია ხორციელი თუ 
სულიერი სიკვდილისაგან. მრავალი გა-
დაურჩენია ზღვაში ჩანთქმისგან, მრავა-
ლიც განუკურნავს: ბრმათათვის თვალი 
აუხელია, კოჭლთათვის საღი ფეხი მი-
უცია, ყრუთათვის – სმენა, უტყვთათ-
ვის – მეტყველების მადლი. სიღატაკეში 
მყოფთათვის – ცხოვრების სახსარი, დამ-
შეულთათვის – სასმელ–საჭმელი.

ყვარლის რაიონში გამორჩეული პი-
როვნებების ოჯახში დაიბადა, მამამისი 
რევაზი ყარალაშვილი დიდი ხნის გან-
მავლობაში ხელმძღვანელ თანამდებო-
ბებზე მუშაობდა, ხოლო დედა ლუბა ჭა-
ნტურია – მეაბრეშუმე აგრონომად.

მშობლებმა ძალისხმევა არ დაიშუ-
რეს იმისათვის, რომ შვილებს უმაღლესი 
განათლება მიეღოთ. ჩვენი რესპონდენტი 
უმაღლესი სასწავლებლის წარმატებით 
დამთავრების შემდგომ დაბრუნდა ყვარ-
ლის რაიონში და გამორჩეული ინტე-
ლექტითა და ცოდნით შეძლო რაიონის 
ხელმძღვანელობის, მეღვინეობის და-
რგის მესვეურთა ყურადღების ცენტრში 
მოხვედრილიყო (მეღვინე-ტექნოლოგო-
ბამდე, ამ პროფესიის ადამიანებს ხშირად 
მუშაობის დაწყება რიგითი მუშის თანა-
მდებობაზე უხდებოდათ).

ახალგაზრდა მეღვინე-ტექნოლოგი 
მუშაობას იწყებს ყვარლის ღვინის ქა-
რხანაში, ხოლო შემდგომ დიდი ხნის გა-
ნმავლობაში ამავე ქარხანაში მუშაობდა 
დირექტორის თანამდებობაზე. ათეული 
წლების განმავლობაში კი ქინძმარაულის 

ქართველ ხალხში წმიდა ნიკოლოზი 
დიდი სიყვარულითა და პატივისცემით სა-
რგებლობს. საქართველოში მის სახელზე 
აგებული მრავალი ტაძარი არსებობს.

წმიდა ნიკოლოზის ცხოვრებიდან 
ერთი ეპიზოდი ყველასთვის კარგადაა 
ცნობილი. როცა წმიდანი ქალაქ პატრაში 
მღვდლად მსახურობდა, შეიტყო, რომ 
ერთ გაღატაკებულ კაცს, რომელსაც 
სამი ქალიშვილი ჰყავდა, მათი გამზით-
ვება და დაქორწინება არ შეეძლო, – განუ-
ზრახავს მათი საროსკიპოში გაგზავნა და 
ამ გზით გამდიდრება. ქალწულები ცრე-
მლით ევედრებოდნენ უფალს გამოხსნას 
ამ საშინელი ხვედრისაგან. ღმერთმა მათ 
დასახმარებლად მღვდელი ნიკოლოზი 
გააგზავნა. სამგზის მივიდა მის სახლთან 
წმიდა ნიკოლოზი და ყოველ მისვლაზე 
კარის ზღურბლთან ოქროთი სავსე ქისა 
დატოვა. ასე შეძლო მამამ თავისი სამივე 
ქალიშვილის გამზითვება. ამგვარად იხ-
სნა წმიდა ნიკოლოზმა სამი ქალწული და 
მათი მამა საშინელი განსაცდელისგან. 
სწორედ ამ ეპიზოდმა წმიდა ნიკოლოზის 
ცხოვრებიდან განაპირობა სანტა კლაუ-
სის დამკვიდრება დასავლურ ტრადიცი-
აში. ასე, თანდათანობით, იქცა იგი დას. 
ევროპისა და ჩრ. ამერიკის შობა-ახალწ-

გაერთიანების მთავარი მეღვინე-ტექნო-
ლოგი იყო.

თავისი ცხოვრების მეგზურად უსათ-
ნოესი ქალბატონი აირჩია, რომელთანაც 
სამაგალითო ქართული ოჯახი შექმნა. 

gagrZeleba me-3 gv.-ze

gagrZeleba me-4 gv.-ze

ქალბატონი მაყვალა ნოზაძე ათეული 
წლები ექიმ-გინეკოლოგის რანგში უანგა-
როდ ემსახურებოდა რაიონის მოსახლე-

`ილიაობა – 2022~ ყვარელში, მასშტა-
ბური ღონისძიებებით აღინიშნა – საზე-
იმოდ გაიხსნა ქ. ყვარლის შესასვლელში 
მდებარე ილია ჭავჭავაძის განახლებული 
სკვერი და ბარელიეფი, ილია ჭავჭავაძის 
დაბადების ადგილზე, სახლ-მუზეუმის 
ეზოში მდებარე კოშკში, სასულიერო 
პირებმა სულის მოსახსენიებელი პარა-
კლისი აღავლინეს. 

მუზეუმში, ყვარლისა (საქართველო) 
და ტუკუმსის (ლატვია) მუნიციპალიტე-
ტებს შორის ურთიერთთანამშრომლობის 
მემორანდუმი გაფორმდა. 

ილია ჭავჭავაძის დაბადებიდან 185 
წლისთავთან დაკავშირებით, მუზეუმის 
ეზოში ილია ჭავჭავაძის ბიუსტი საზეი-
მოდ გაიხსნა. 

კულტურული, შემეცნებითი და გასა-
რთობი ღონისძიებები "ილიას ტბაზე" გა-
გრძელდა, სადაც ერთ სივრცეში წარმო-
დგენილი იყო შემოდგომისთვის დამახა-
სიათებელი, თემატური კუთხეები, მუნი-
ციპალიტეტის თითოეული ადმინისტრა-
ციული ერთეულის წარმომადგენელი 
საკუთარი სოფლის წეს – ჩვეულებებსა 
და გასტრონომიულ კუთხეს აცნობდა და-
მთვალიერებლებს.

მთელი დღის მანძილზე ადგილობ-
რივი, ფოლკლორული და ქორეოგრაფი-
ული ანსამბლების მონაწილეობით კონ-
ცერტი მიმდინარეობდა, მოეწყო ინფრა-
სტრუქტურული პროექტების გამოფენა, 
საბავშვო სივრცეები, ხელნაკეთი ნივთე-
ბის გამოფენა-გაყიდვა.

„ილიაობა – 2022~ საპატიო მოქალა-
ქეების დაჯილდოებითა და ღამის შოუს 
ბენდის გრანდიოზული კონცერტით და-
სრულდა.

ყვარლის საპატიო მოქალაქის წო-
დება მიენიჭათ:

თამაზ ყარალაშვილი – კომპანია 
GRW-ს მთავარი ტექნოლოგი. ცნობილი 
მეღვინე, რომელიც ათწლეულების მა-
ნძილზე მოღვაწეობს მევენახეობა-მე-
ღვინეობის სფეროში, ხელს უწყობს 
ქართული ღვინის პოპულარიზაციას 
როგორც ადგილობრივ, ასევე საერთაშო-
რისო დონეზე.

გიორგი ოსეფაშვილი – 1999 წლიდან 
დღემდე მეღვინე-ტექნოლოგის პოზი-
ცია უკავია სხვადასხვა წარმოებაში. 23 
წლის განმავლობაში მასთან სასწავლო 
პრაქტიკას გადიოდნენ მომავალი მეღვი-
ნე-ტექნოლოგები და სომელიეები. ხელს 
უწყობს მეღვინეობის დარგის განვითა-
რებასა და პოპულარიზაციას.

იზა ახალაია – ყვარლის მე-2 საშუ-
ალო სკოლის ღვაწლმოსილი პედაგოგი, 
რომელმაც 50 წლის განმავლობაში მრა-
ვალი თაობის აღზრდის საქმეში შეიტანა 
წვლილი. 

არქიმანდრიტი ანტონი (ერისკაცო-
ბაში ბესარიონ პავლიაშვილი) – ნეკრე-
სის მონასტრის წინამძღვარი. 2014 წელს 
სრულიად საქართველოს კათოლიკოს 
პატრიარქმა ილია II მიანიჭა იღუმენის 
წოდება. 2019 წელს უწმინდესის კურთხე-
ვით ნეკრესელმა მიტროპოლიტმა სერგიმ 
მიანიჭა არქიმანდრიტის წოდება. ასწა-
ვლის გრემის სასულიერო სემინარიაში.

მაია ბუჯიაშვილი – 2003 წლიდან 
დღემდე მუშაობს ა (ა)იპ `ყვარლის კეთი-
ლმოწყობის სამსახურში~ დეკორატორის 
პოზიციაზე. მისი ყოველდღიური ზრუნ-
ვის საგანს შეადგენს ქალაქ ყვარელში 
არსებული მწვანე სივრცეების მოვლა-პა-
ტრონობა.

ლალი ბურკიაშვილი – ექიმი-თერა-
პევტი. 26 წელია ემსახურება ყვარლის 
მუნიციპალიტეტის მოსახლეობის ჯან-
მრთელობის დაცვას. მუშაობს სს. `ევექ-
სის-კლინიკების~ ყვარლის კლინიკაში 
თერაპევტად და ტრანსფუზიოლოგად, 
ასევე სსიპ `საგანგებო სიტუაციების 
კოორდინაციისა და გადაუდებელი დახ-
მარების ცენტრის~ ყვარლის ფილიალის 
ექიმად.

ლევან კოკორაშვილი – პროფესიით 
სამთო ინჟინერი და სოციოლოგი. 1977 
წლიდან მუშაობდა ყვარლის რაიონში 
სხვადასხვა წამყვან პოზიციაზე. 1995 
წლიდან 2002 წლამდე იყო თბილისის 
ეკოლოგიურ-ეკონომიკური ინსტიტუტის 
ყვარლის ფილიალის დირექტორი. 2002 
წელს არჩეული იყო ქალაქ ყვარლის გა-
მგებლად, 2007 წლიდან 2018 წლამდე 
ქალაქ ყვარელში ეკავა მერის წარმომა-
დგენლის პოზიცია. ამჟამად მუშაობს 
ისტორიულ-კულტურული მემკვიდრეო-
ბის საკითხებზე.

ვენერა ფეიქრიშვილი – 1968 წლიდან 
დღემდე თელავის თეატრის მსახიობი. 
1986 წელს გახდა საქართველოს დამსა-
ხურებული არტისტი. 2018 წელს გაიხსნა 
მისი სახელობის ვარსკვლავი. მიღებული 
აქვს ვერიკო ანჯაფარიძის პრემია, ასევე 
ღირსების ორდენი, მრავალი ჯილდო და 
მედალი.

ალექსანდრე გიგილოშვილი

ილია ჭავჭავაძის 185 წლისთავის აღსანიშნავი
`ილიაობა~ გრანდიოზულად აღინიშნა

გამხდარიყო და აი, ღვთის ნებით, ალექსა-
ნდრიიდან ილიოპოლისში ხუცესი ჩავიდა, 
რომელიც მან თავისთან მოიწვია, გულახ-
დილად ესაუბრა, გულით აღიარა ქრისტი-
ანული სწავლება და მოინათლა.

ამის შემდეგ ბარბარე მუდამჟამ მარ-
ხვასა და ლოცვაში იყო, მან სიწმიდისა და 
ქალწულობის აღთქმა დადო და ღმერთს 
შესწირა თავი.

ერთხელ ბარბარე ბაღში სეირნობდა, 
სადაც მამამისის ბრძანებით აბანოს აშე-
ნებდნენ. ბარბარე მივიდა, თითით გამო-
სახა ჯვარი მარმარილოზე და იქ წყალმა 
ამოხეთქა, რომელმაც შემდგომ მრავალი 
სნეული განკურნა, მრავალი სასწაული 
მოახდინა. ჯვარი მარმარილოში ამოკვე-
თილივით დარჩა, ასევე დარჩა ბარბარეს 
ნატერფალიც.

ბარბარემ დაინახა ორი სარკმელი 
და მშენებნლებს მოსთხოვა მესამეც გა-
ეჭრათ, რათა ადამიანის ნახელავში ღმე-
რთის სამგვამოვნება აღბეჭდილიყო. მა-
გრამ მათ თავდაპირველად უარი უთხრეს, 
რადგან ეშინოდათ დიოსკორესი. მაშინ 
ბარბარემ ასე დაარიგა:

`რომელი მე გარქუ, ყავთ ეგრეთ და 
ოდეს მოვიდეს მამაჲ ჩემი იგი, და ოდეს 
გკითხას თქუენ რაჲსათვის განაღეთ მე-
სამე სარკუმელი, მიუგეთ და არქუთ მას: 
ასულმან შენმან ესრეთ ინება ყოფაჲ სა-
რკუმელთა სამთაჲ~.

ამის შემდეგ მშენებნლებმა მესამე 
სარკმელიც გაჭრეს. ბარბარე თავის კო-
შკში დაბრუნდა. გზად მიმავალმა თვალი 
მოჰკრა კერპებს, რომლებსაც მამამისი 
თაყვანს სცემდა. სული წმინდით აღვსი-
ლმა ქალწულმა თქვა: `მსგავს თქუნდა 
იყვნენ მოქმედნი თქუენნი და ყოველსა, 
რომელსა ჰრწმენეს თქუენი~.

რამდენიმე დღეში დიოსკორე მოგზა-
ურობიდან დაბრუნდა. როდესაც აბანო 
მოინახულა, მშენებლებს გულისწყრო-
მით ჰკითხა მიზეზი მესამე სარკმლის 
გაჭრისა. მათ კი შიშით მიუგეს, რომ ეს 
ბარბარეს დაჟინებული მოთხოვნით გაა-
კეთეს.

დიოსკორეს გაუკვირდა და ქა-
ლიშვილს სთხოვა აეხსნა, რას გუ-
ლისხმობდა სამ სარკმელში. მანაც მიუგო:

``ორნი არიან ერთისა მისგან და მა-
თგან მოველით ცხოვრებასა, წყალობასა 
და შენდობასა ცოდვათასა~. `გამოგი-
ცხადო შენ, მამაო და გასწაო სამართალი 
უსამართლოისაგან და გამოგიყვანო 
შენ ბნელისაგან ნათლად~....`მე მნებავს 
მოქცევაჲ შენი ჭეშმარიტებად; არა გიც-
ნობიესა, რამეთუ იგი სამნი სარკუმელნი 
იგი არიან, რომელნი ჰნათობენ ყოველსა 
სოფელსა~, `ესე სამნი არიან, რომელნი 
ჰნათობენ ყოველსა სოფელსა~, ̀ ესე სამნი 
არიან მამაჲ, ძეჲ და სული წმიდაჲ~~.

დიოსკორეს ფერი ეცვალა, განრის-
ხდა, გამძვინვარდა, ეშმაკი შეუჩნდა, 
ხმალი იშიშვლა და ქალიშვილისთვის 
თავი უნდოდა მოეკვეთა. ბარბარემ მო-
ასწრო გაქცევა, ილიოპოლი დატოვა 
და ქალაქის მახლობლად გამოქვაბულს 
შეეფარა. მამამისი ყველგან დაეძებდა. 
ბოლოს მიადგა იმ მთას, სადაც ბარბარე 
იმყოფებოდა.

დიოსკორემ თმით ჩამოათრია ქა-
ლიშვილი მთიდან, ჩაკეტა სახლში და 
მცველებიც მიუჩინა, რათა არავინ შე-
სულიყო მასთან. თვითონ კი იმ ქვეყ-
ნის მმართველ მარკიანესთან მივიდა 
და გონებადაბინდულმა მოახსენა, რომ 
მისი ერთადერთი ასული ქრისტიანებმა 
გადაიბირეს, თავის რჯულზე მოაქციეს 
და ამდენად ის ღირსი იყო წამებით სიკ-
ვდილისა. მარკიანემ ბრძანა მასთან მო-
ეყვანათ ბარბარე. როდესაც ბარბარემ 
შეიტყო, რომ მმართველთან მიჰყავდათ, 
ღმერთს შესთხოვა შეწევნა.

მოიყვანეს ბარბარე მარკიანესთან. 
ქალწულის სილამაზით გაკვირვებულმა 
მმართველმა სცადა ტკბილი სიტყვით 
მისი გადაბირება; დაუყვავა და ურჩია მო-
ენანიებინა ღმერთებისაგან განდგომა და 
მორჩილების ნიშნად მსხვერპლი შეეწირა 
მათთვის. წინააღმდეგობის შემთხვევაში 
კი დაემუქრა, რომ იგი უმკაცრესად და-
ისჯებოდა.

მიუგო მას ბარბარემ:
`არა გიცნობიესა, ჰეი უღმერთოო, 

რამეთუ მე სჯულსა ზედა ქრისტესა ვარ 
და ღმერთნი შენნი ვითარცა წინასწა-
რმეტყველმან დავით თქუა: პირ ათქს და 
არა იტყვიან, თუალ ასხენ და არა ხედვენ. 
ემსგავსენ მათ მოქმედნი მათნი და ყო-
ველნი, რომელნი ესვენ მათ~.

მარკიანე ამ პასუხმა განარისხა, 
ბრძანა ქალწულის ცემა ტყავის შოლტე-

ბით. ბარბარეს ნაკადულივით სდიოდა 
სისხლი. მარკიანეს ეგონა, რომ იგი მოკ-
ვდა. შემდეგ შეაგდეს საპყრობილეში და 
მცველები დაუყენეს.

შუაღამისას გამობრწყინდა ნათელი, 
საკანი განათდა, ქრისტე ღმერთი ანგე-
ლოზებთან ერთად გამოეცხადა წმიდა 
ასულს, განკურნა მისი ნაგვემი სხეული, 
მოურჩინა წყლულები და უთხრა:

`ბარბარე, მოწამეო ჩემო, რამეთუ 
დიდად უხარის ცასა და ქუეყანასა დღე-
სასწაული შენი, ხოლო შენ შეძრწუნდები 
უსჯულოისა მისგან მსაჯულისა, რო-
მელნი განუძლიერებიეს ეშმაკსა. არამედ 
მე თანა დაგიდგე და გიხსნე შენ ყოვლისა-
გან ბოროტისა, რომელ შეგემთხუეოდის 
შენ~.

სიხარულით აღივსო წმინდა ბარ-
ბარე, ჯანმრთელმა და უვნებელმა ილოცა 
და უფალს მადლობა შესწირა. დილით 
მარკიანემ ბრძანა ქალწულის საკაცით 
მოყვანა, რადგან დარწმუნებული იყო, 
რომ ბარბარე სიარულს ვერ შესძლებდა. 
მივიდნენ მსახურები მის წამოსაყვანად 
და ნახეს, რომ ფეხზე დგას იგი და ლოცუ-
ლობს. განცვიფრებულებმა ერთხმად შე-
სძახეს: `დიდ არს ღმერთი ქრისტიანეთაჲ 
და არა არს სხუაჲ ღმერთი უდიდეს მისა, 
რომელმან განაძლიერა ესე~.

მარკიანეც ფრიად გაოცებული და-
რჩა, როდესაც იხილა თავისი ფეხით, 
სხვის დაუხმარებლად მისკენ მიმავალი 
ბარბარე. უსჯულო და უგუნურმა მმა-
რთველმა ეს სასწაული თავის კერპ-ღმერ-
თთა დიდ მოწყალებას მიაწერა და ურჩია 
წმიდა ქალწულს, ახლა მაინც შეეწირა 
მსხვერპლი ღმერთებისათვის, რომელნიც 
ასე მოწყალედ მოექცნენ მათ მგომებელს 
და გვემული განკურნეს.

ეს უგუნური შეგონება რომ მოისმინა, 
ქალწულმა შეჰნერწყვა მმართველს და 
უთხრა:

`ჰეი, უსჯულოო ბილწო ეშმაკისაო, 
აჰა, ხარ შენ ბრმა და ღმერთნი შენნი 
ბრმა არიან, ვითარცა შენ, რომელნი ვერ 
შემძლებელ არიან ხედვად, არცა შეწევ-
ნად მოსავთა მათთა. ვითარ შემძლებელ 
არიან შეწევნად ჩემდა, რომელნი თავთა 
თვისთა ვერშემძლებელ არიან შეწევნად, 
არამედ ქრისტე, რომელი ჯუარს-ეცუა, 
დაეფლა და აღდგა მესამესა დღესა, ვითა-
რცა თქუეს წიგნთა და ჯუარითა მისითა 
ცხოველითა განმაძლიერა მე შენ ზედა~.

მსახურებმა, რომლებმაც ბარბარე 
სტანჯეს, ამ სიტყვების გაგონებისას ერ-
თხმად შესძახეს: `ჩეუნცა გურწამს იესუ 
ქრისტე ნაზარეველი, რაჲთა არა არს 
სხუაჲ ღმერთი მისსა გარეშე~.

წმინდა ბარბარეს ხატი
მარკიანემ ბრძანა დაუყოვნებლივ 

თავები მოეკვეთათ მათთვის. მართლაც, 
გაიყვანეს იგინი ქალაქგარეთ და სიკ-
ვდილით დასაჯეს. ამ მოწამეობრივი აღ-
სასრულით დაიმკვიდრეს მათ ზეციური 
ცხოვრება საუკუნო.

შემდეგ მარკიანემ ბრძანა ქალწულის 
გაშიშვლება და ქალაქში ასე ტარება.

ღვთის შეწევნით წმ. ბარბარეს გამო-

ეცხადა ანგელოზი, რომელმაც სპეტაკი 
სამოსით დაფარა მისი წმიდა სხეული. 
მთელი ქალაქი გამოეფინა შიშველი ქა-
ლწულის სანახავად, მაგრამ მისი სიშიშ-
ვლე ვერ იხილა.

მარკიანე მიხვდა, რომ სატანჯვე-
ლმა არაფერი ავნო ქალწულს, შეეშინდა, 
რომ ამის მნახველი მრავალი მოქალაქე 
მოიქცეოდა ქრისტეს სჯულზე, და ამი-
ტომ დიოსკორეს, წმიდა ბარბარეს მამას, 
უბრძანა, რომ გაეყვანა ქალიშვილი ქა-
ლაქგარეთ და თავი მოეკვეთა მისთვის.

წაიყვანა დიოსკორემ თავისი ასული. 
როდესაც მიაღწიეს ადგილს, სადაც სიკ-
ვდილით უნდა დაესაჯა, წმინდა ქალწუ-
ლმა შესთხოვა მამას, უკანასკნელად 
გაეწია ანგარიში ერთადერთი ასული-
სათვის და მცირე ხნით ლოცვა-ვედრების 
საშუალება მიეცა. უსჯულო დიოსკორემ 
სიცილით და კიცხვით მიუგო: `რაჲ ხარ 
შენ? ანუ ვინ არს ღმერთი შენი? უხმობდ 
რაიზომ შემძლებელ ხარ, რაჲთა ვიხილო 
უკუეთუ მოვიდეს დღეს და გიხსნეს შენ 
ხელთაგან ჩემთა~. მაშინ წმიდა ბარბარემ 
ზეცისაკენ აღაპყრო ხელები.

დაასრულა თუ არა ლოცვა, ზეციდან 
ხმა გაისმა: `მოვედ, წმიდაო ბარბარე, 
დისა შენისა ივლიანეს თანა სასუფეველსა 
ცათასა. აჰა, ესერა ანგელოსნი იხარებენ 
მოწევნასა მათ თანა და ყოველი, რომელი 
ითხოვე, მიმიცემიეს შენდა და უფროჲსი 
ამისსა მიგცე შენ~.

ძლიერ გააკვირვა ამის გაგონებამ 
დიოსკორე და სხვებიც, ვინც იქ იყვნენ, 
წმიდა ბარბარე კი სიხარულით აღი-
ვსო, თავი მოუდრიკა მახვილს და მამას 
უთხრა: `აწ აღასრულე ბრძანებული შე-
ნდა მიმართ, ჰეი, უღმერთოო~.

დიოსკორემ დასცა მახვილი და წა-
რკვეთა წმინდა ბარბარეს პატიოსანი 
თავი. იმავე წამს დაატყდა მას საშინელი 
ცეცხლი ციდან და ერთიანად დასწვა, 
ამოვარდა ფიცხელი ქარი და გაფანტა 
ფერფლი. ასევე დაისაჯა მარკიანეც, სა-
სახლეში შესვლისას მეხი დაეცა, მისგან 
მტვერიც კი აღარ დარჩენილა.

წამებულის წმინდა სხეული ერთმა 
ღვთისმოსავმა მოქალაქემ, ვალენტიანემ 
ჩამოასვენა ილიოპოლში, შესაფერისი პა-
ტივით დაკრძალა და შემდეგ იმ ადგილას 
ეკლესია ააგო.

დიდმოწამე ბარბარეს წმინდა ნაწი-
ლები შემდეგ ილიოპოლიდან კონსტა-
ნტინეპოლში გადაასვენეს, სადაც საკ-
მაოდ დიდხანს იმყოფებოდა, ხოლო XI 
საუკუნის ბოლოს ბიზანტიის იმპერატორ 
ალექსი კომნენიოსის ქალიშვილმა – ბა-
რბარემ კიეველ თავად მიხეილ სვიატო-
პოლკთან ქორწინების შემდეგ ისინი კი-
ევის რუსეთში გადაასვენა. ამჟამად წმი-
ნდა ნაწილები იმყოფება ქ. კიევში, წმიდა 
ვლადიმერის სახელობის საკათედრო 
ტაძარში, ეკვდერის შუაში, შემაღლებულ 
ადგილას. მის წმინდა ნაწილებთან მრა-
ვალი სასწაულია დაკავშირებული.

წმიდა ბარბარეს განსაკუთრებით 
ევედრებიან ყრმათა კურნებისათვის, შვი-
ლიერებისათვის და მოულოდნელი, უზი-
არებელი სიკვდილისაგან დაცვისათვის.

ლის სიმბოლოდ – სანტა კლაუსად. შობა 
ღამეს, წმიდა ნიკოლოზის სასწაულის მო-
ლოდინში, საჩუქრების დასატოვებლად 
საგანგებოდ წინდებს გამოფენენ ხოლმე. 
ევროპის ზოგიერთ ქვეყანაში შობა ღამეს 
წინდებსა და ფეხსაცმელს ბუხართან ტო-
ვებენ, რადგან სწამთ, რომ საკვამურიდან 
სახლში სანტა კლაუსი ან მისი თანაშე-
მწე შემოაღწევს და წინდებსა და ფეხსა-
ცმელში საჩუქრებს ჩააწყობს. თუმცა, 
თანამედროვე ბავშვის ცნობიერებაში ამ-
ჟამინდელი სანტა კლაუსი არანაირად არ 
უკავშირდება წმიდა ნიკოლოზს.

წმიდა ნიკოლოზის ცხოვრება
წმიდა ნიკოლოზ სასწაულთმოქმედი 

მცირე აზიაში, ლუკიის მხარის ქალაქ პა-
თარაში, 257 წელს მდიდარ და ღვთისმო-
შიშ ოჯახში დაიბადა. მისი მშობლები – 
თეოფანე და ნონა დიდი ხნის მანძილზე 
ევედრებოდნენ ღმერთს, ებოძებინა მათ-
თვის შვილი. მათ აღთქმა დადეს, თუ მე-
მკვიდრე შეეძინებოდათ, მას უფალს მი-
უძღვნიდნენ და ღვთისმსახურად აღზრ-
დიდნენ. ღმერთმა მშობლების ვედრება 
ისმინა და მათ ვაჟი უბოძა, რომელსაც 
სახელად ნიკოლოზი უწოდეს.

წმიდა ნიკოლოზი დაიბადა თუ არა, 
მისი დედა, რომელსაც მრავალი წლის მა-
ნძილზე სენი ტანჯავდა, მსწრაფლ განი-
კურნა. ნათლობისას კი ჩვილი ნიკოლოზი 
ემბაზში დამოუკიდებლად 3 საათის გან-
მავლობაში ფეხზე იდგა. დედის რძესაც 
ოთხშაბათობითა და პარასკევობით მხო-
ლოდ საღამო ხანს, მწუხრის ლოცვის და-
სრულების შემდეგ იღებდა.

წმ. ნიკოლოზმა ყრმობიდანვე ღრმად 
შეისწავლა საღმრთო წერილი. მთელ 
დღეს ტაძარში ატარებდა, ღამით კი 
ლოცულობდა და წმიდა წიგნებს კითხუ-
ლობდა. პათარის ეპისკოპოსმა ნიკო-
ლოზმა იგი ჯერ მედავითნედ დანიშნა, 
შემდეგ კი მღვდლად აკურთხა. სულიწ-
მინდით აღვსილმა მღვდელმთავარმა 
ამ დღეს ასე მიმართა ხალხს: `ძმანო, მე 
ვხედავ ახალ მზეს, ამომავალს ქვეყნად, 
რომელი მონანულთა ნუგეშს მოჰფენს; 
კურთხეულ არს სამწყსო, რომლის მო-
ძღვარიც იგი იქნება, რამეთუ ცოდვილთა 
სულებს კეთილად უწინამძღვრებს… და 
ჭირთა შინა შემწედ მოევლინება~.

წმიდა ნიკოლოზი პრესვიტერი იყო, 
როცა ბიძამ ეპარქიის გამგებლობა ჩაა-
ბარა და თვითონ წავიდა ადგილების მო-
სალოცად პალესტინაში. წმიდანი დიდი 
სიყვარულით შეუდგა დაკისრებული მო-
ვალეობის შესრულებას. მშობლებისაგან 
მემკვიდრეობით მიღებული ქონება ღა-
რიბებს დაურიგა. ცდილობდა, არც ერთი 
ადამიანის გაჭირვება და უბედურება არ 
გამორჩენოდა მხედველობიდან.

პათარის ეპისკოპოსის დაბრუნების 
შემდეგ წმ. ნიკოლოზი პალესტინაში გაე-
მგზავრა. გემზე ყოფნისას მან სასწაული 
ორჯერ აღასრულა: ჯერ გამძვინვარე-
ბული სტიქია ჩააწყნარა ლოცვით, შე-
მდეგ კი ანძიდან ჩამოვარდნილი მეზღვა-
ური ფეხზე უვნებლად წამოაყენა.

იერუსალიმში ჩასულმა წმიდა ნი-
კოლოზმა ლოცვით მოვლო წმიდა ადგი-

ლები. შორიდან მოსული დიდი მლოცვე-
ლის წინაშე სიონის მთაზე ეკლესიის დახ-
შული კარები ღამით თავისით გაიღო. მას 
შემდეგ, რაც იესო ქრისტეს ამქვეყნიურ 
ცხოვრებასთან დაკავშირებული ყველა 
წმიდა ადგილი მოილოცა, წმ. ნიკოლოზი 
უდაბნოში აპირებდა წასვლას, რათა იქ 
განდეგილის ცხოვრებით ეცხოვრა, მა-
გრამ ღვთაებრივმა ხმამ მას სამშობლოში 
დაბრუნება ურჩია.

მირონ-ლუკიაში დაბრუნებული 
წმიდა ნიკოლოზი კვლავ განმარტოები-
საკენ ისრაფვოდა, მაგრამ უფლის ნებით 
მისი ცხოვრება სხვა გზით წარიმართა. 
მას თვითონ უფალი გამოეცხადა და 
ძვირფასი თვლებით შემკული სახარება 
უბოძა, ხოლო ყოვლადწმიდა ღვთისმშო-
ბელმა ომოფორი უწყალობა. სულ მალე 
ამ ჩვენებიდან წმიდა ნიკოლოზი მირონ–
ლუკიის მთავარეპისკოპოსად აირჩიეს. 
უსჯულო დიოკლეტიანეს მეფობის დროს, 
ქრისტიანების გააფრთებული დევნისას, 
მღვდელმთავარი ნიკოლოზიც დააპატი-
მრეს და საპყრობილეში ჩასვეს, სადაც 
იგი ქრისტიანებს ჭეშმარიტი რწმენით 
განამტკიცებდა და ეხმარებოდა, მხნედ 
გადაეტანათ მიყენებული ტანჯვა–წამება.

მოციქულთასწორის კონსტანტინე 
დიდის გამეფების შემდეგ მთავარეპისკო-
პოსი ნიკოლოზი თავის სამწყსოს დაუბ-
რუნდა. 325 წელს მან მონაწილეობა მი-
იღო ნიკეის პირველ საეკლესიო კრებაში, 
რომელმაც სარწმუნოების სიმბოლო 
მიიღო. სხვა წმიდა მამებთან ერთად იგი 
შეურიგებლად ამხელდა იმ ხანებში ფა-
რთოდ გავრცელებული ალექსანდრიელი 
ხუცესის, მწვალებელი არიოზის ცრუ 
მოძღვრებას. ერეტიკოსის უტიფრობამ 
თვით სიმშვიდის ხატად ცნობილ წმ. ნი-
კოლოზსაც დააკარგვინა მოთმინება. 
ცრუ მოძღვარს, რომელიც თავისას ჯიუ-
ტად ამტკიცებდა, მან კვერთხი ჩაარტყა, 
რისთვისაც მღვდელმთავრის პატივი აე-
ყარა და ომოფორი ჩამოერთვა. მაგრამ 
კრების მონაწილე რამდენიმე მამას ზე-
გარდამო ჩვენებით ეუწყა, რომ წმ. ნიკო-
ლოზი მღვდელმთავრად თვით უფალმა 
და ყოვლადწმიდა ღვთისმშობელმა აკუ-
რთხეს, რის შედეგადაც მას უწინდელი 
ღირსება აღუდგინეს.

წმიდა ნიკოლოზი ღრმად მოხუცე-
ბული მიებარა უფალს. ადგილობრივ 
საკათედრო ტაძარში მისი წმიდა ნაწი-
ლები დიდხანს უხრწნელად იყო დაცული. 
მათგან წმიდა მირონი მოედინებოდა, 
რომლითაც მრავალი სასწაულებრივად 
იკურნებოდა. 1087 წელს წმიდა ნაწილები 
იტალიის ქალაქ ბარის მცხოვრებლებმა 
თავიანთ ქალაქში გადაასვენეს, რადგან 
მირონ–ლუკიაში მას საფრთხე დაემუქრა 
მაჰმადიანების მხრიდან.

წმიდა მღვდელმთავარ
ნიკოლოზის ტროპარი

„კანონად სარწმუნოებისა და ხატად 
სიმშვიდისა, და მოძღვრად მარხვისა გყო 
შენ ქრისტემან, სამწყსოსა შენისათვის 
ჭეშმარიტებით, ამისთვისცა მოიგე სი-
მდაბლითა სიმაღლე და სიგლახაკითა 
სიმდიდრე, წმიდაო მღვდელთმთავარო 
ნიკოლოზ, ევედრე ქრისტესა ღმერთსა 
შეწყალებად სულთა ჩვენთათვის~.

წმინდა
დიდმოწამე 
ბარბარეს

ხსენების დღე
dasawyisi 1-el gv.-ze

dasawyisi 1-el gv.-ze

19 დეკემბერი – წმიდა 

ობას და ყვარლის სამშობიარო განყოფი-
ლების შესანიშნავ კოლექტივთან ერთად 
უამრავი ქალბატონის მშობიარობა დაუმ-
თავრებია მშვიდობიანად.

ეს ადამიანი გახლავთ ჩვენი ქალაქის 
კოლორიტი, ყვარლელებისთვის უსა-
ყვარლესი პიროვნება, ბატონი თამაზ ყა-
რალაშვილი, რომელიც თავისი განვლილი 
ცხოვრებით და მოღვაწეობით ჭეშმარი-
ტად იმსახურებს დაფასებას. ყვარლის 
მუნიციპალიტეტის მერმა, ბატონმა გივი 
ზაუტაშვილმა ილია ჭავჭავაძის საიუბი-
ლეო კომისიის სხდომაზე წარმოადგინა 
ყვარლის საპატიო მოქალაქის წოდების 
მისანიჭებლად მისი კანდიდატურა, რო-
მელსაც კომისიის წევრებმა ერთსულო-
ვნად დაუჭირეს მხარი.

ილია ჭავჭავაძის დაბადებიდან 185-ე 
წლისთავის აღსანიშნავ დღესასწაულზე 
ბატონი თამაზი ყვარლის საპატიო მო-
ქალაქედ აირჩიეს და ამიტომაც გადა-
ვწყვიტე მასთან ინტერვიუს ჩაწერა.

– ბატონო თამაზ, გილოცავთ ყვარ-
ლის საპატიო მოქალაქეობას, იმედია 
გაგიხარდათ, რა პასუხისმგებლობას გა-
ნიჭებთ ეს წოდება?

– პირველ რიგში დიდ მადლობას 
ვუხდი ყვარლის მუნიციპალიტეტის 
მერს, ბატონ გივი ზაუტაშვილს ასეთი 
დიდი დაფასებისათვის და ჩემთვის ქ. 
ყვარლის საპატიო მოქალაქის მონიჭები-
სათვის.

ყვარელში იმდენი დამსახურებული 
და საზოგადოებაში გამორჩეული პირვნე-
ბები არიან, რომ საპატიო მოქალაქეობის 
მონიჭება ჩემთვის დიდი პატივია. 

ასევე ძალიან დიდი მადლობა მი-
ნდა გადავუხადო საიუბილეო კომისიის 
ყველა წევრს, ჩემი კანდიდატურის მხა-
რდაჭერისათვის.

– გადავხედოთ განვლილ წლებს, რა 
სიმაღლეზე იყო ასული ქართული მეღვი-
ნეობა და ახლა როგორ პასუხობს თანამე-
დროვე გამოწვევებს?

– ყვარლის რაიონის ახლო ისტო-
რიულ წარსულს თუ გავიხსენებთ, მე-
ღვინეობის დარგი მნიშვნელოვნად ვი-
თარდებოდა და წარმატებები არ აკლდა 
ქინძმარაულის საწარმოო გაერთიანებას. 
გაერთიანებაში შედიოდა ცხრა ღვი-
ნის ქარხანა, პრაქტიკულად რაიონის 
სრული მეღვინეობა. ამ ღვინის ქარხნე-
ბიდან გამორჩეული იყო ღვინის ქარხანა 
`გვირაბი~ თვისი უნიკალური ნაგებო-
ბებით, ღვინის შენახვის საუკეთესო პი-
რობებით, ბრწყინვალე სადეგუსტაციო 
დარბაზით, სადაც რამდენჯერმე გაიმა-
რთა საკავშირო მნიშვნელობის დეგუსტა-
ციები. `გვირაბში~ ინახებოდა ქვეყნის 
სხვადასხვა რეგიონებში დამზადებული 
ღვინოები 4 მილიონი დეკალიტრის რაო-
დენობით. ქვეყანაში ჩამოსული ყველა სა-
პატიო სტუმარი, აღტაცებული იყო ქარ-
ხნის მონახულებით და მაღალი ხარისხის 
სამარკო ღვინოებით.

ასევე უნდა აღინიშნოს, რომ ყვარლის 
რაიონმა უშუალოდ კავშირი დაამყარა 
საზღვარგარეთის ქვეყნებთან, სადაც შე-
იძლება ითქვას, იმ პერიოდისთვის უპრე-
ცედენტო შემთხვევა იყო და რაიონიდან 
იგზავნებოდა სამარკო ღვინოები – უცხო-
ეთში. სპეციალურად გამოგზავნილ ვაგო-
ნ-ცისტერნებში იტვირთებოდა ღვინო და 
იგზავნებოდა რაიონის სახელით.

გაგზავნილი ღვინოების საფასური 
უცხოური ვალუტის სახით ირიცხებოდა 
ყვარელში და ხმარდებოდა რაიონის მო-
სახლეობის კეთილდღეობის გაუმჯო-
ბესებას. ასევე რაიონში იგზავნებოდა 
დეფიციტური იმპორტული სამრეწველო 
საქონელი, რომელიც ნაწილდებოდა რა-
იონის მოსახლეობაზე.

ქინძმარაულის სწარმოო გაერთი-
ანებას ხელმძღვანელობდნენ საქმის 
მცოდნე, ღირსეული ტექნოლოგები, გე-
ნერალური დირექტორები უშანგი ბერო-
ზაშვილი, ირაკლი გზირიშვილი, რომლებ-
მაც დიდი წვლილი შეიტანეს გაერთიანე-
ბის წარმატებებში.

– დღეს უკვე მოთხოვნები იზრდება ნა-
ტურალურ პროდუქტებზე, რა უნდა გაკეთ-
დეს ამ მიმართებით, რომ ქართული ღვინო 
უფრო ცნობადი და მოთხოვნადი გახდეს?

– დღეს, როცა მოთხოვნადი გახდა 
ნატურალური პროდუქცია, დიამეტრი-
ულად შეიცვალა ვენახების მოვლა-პატ-
რონობის პროცესი, აუცილებელი გახდა 
ბიოპრეპარატების გამოყენება. ამის 
შედეგად გაჩნდა ბიოლოგიურად სუფთა 
ყურძენი, გაჩნდა ბილოგიურადდ სუფთა 
ღვინო-მასალები; უნდა აღინიშნოს ისიც, 

რომ უამრავია ღვინის დამუშავებისთვის 
განკუთვნილი დამხმარე მასალები და 
რაც მთავარია ინტერნეტში – მოიძებ-
ნება სრული ინფორმაცია ნატურალური 
ღვინის წარმოების შესახებ. ტექნოლოგს 
შეუძლია სრული ინფორმაცია მიიღოს 
ყოველი ახალი გამოსაყენებელი ნივთიე-
რების შესახებ.

დღეს სიტუაცია კარდინალურად შე-
იცვალა, შეიცვალა ქარხნის სტატუსი, სა-
ხელმწიფო საკუთრება შეიცვალა კერძო 
საკუთრებით. გაჩნდა ახალი პატარა ქა-
რხნები, მოვიდნენ ახალგაზრდა, მცოდნე 
ტექნოლოგები. ყველა ქარხანას მიეცა სა-
შუალება იქონიონ ფინანსური კავშირები 
უცხოეთს ნებისმიერ ქვეყანასთან, რაც 
80-იან წლებში წარმოუდგენელი იყო.

მეღვინეობა კლასიკური მეცნიე-
რებაა, ამ დარგის ახალგაზრდა ტექ-
ნოლოგებმა წარმატების მისაღწევად 
უნდა მოიძიონ ინოვაციური სიახლეები. 
ამავე დროს არ უნდა დაივიწყონ, რომ 
ქართული მეღვინეობის ფლაგმანები `წი-
ნანდალი~, `მუკუზანი~, `ქინძმარაული~, 
`ხვანჭკარა~ და სხვა შედევრი ღვინო 
მასალები ხომ ჩვენმა წინა თაობის მეღ-
ვინეებმა შექმნეს, მათი დიდი პატივისცე-
მით გახსენება გვმართებს.

– თქვენმა კომპანიამ ორიოდე წელია, 
რაც საქმიანობა წამოიწყო, რა მიზნები 
გაქვთ დასახული და როგორ პასუხობთ 
ახალ გამოწვევებს?

– ჩვენი კომპანია 2000 წელს შეიქმნა 
გრემის ღვინის ქარხნის ბაზაზე და პირ-
ველივე წლებიდან გვქონდა გარკვეული 
წარმატებები, მაგრამ 2008 წლის ომის 
ფაქტორმა ხელი შეუშალა ქარხნის არ-
სებობას და მოხდა ქარხნის გასხვისება. 
შემდგომ წლებში კომპანია მუშაობას 
განაგრძობდა ხსვადასხვა ღვინის ქა-
რხნებში საიჯარო ხელშეკრულებების 
საფუძველზე. 2019 წელს კომპანიამ 
ყვარელში ააშენა ე.წ. პირველ კარებ-
თან, ახალი თანამედროვე ტექნოლო-
გიურად აღჭურვილი ღვინის ქარხანა, 
სადაც ყველა პირობაა შექმნილი მაღა-
ლხარისხიანი ღვინო-მასალების წარმო-
ებისთვის. აქვს იდეალური ღვინის შესა-
ნახი ჭურჭელი, მძლავრი სამაცივრო მე-
ურნეობა, გერმანული და იტალიური ყუ-
რძნის გადამამუშავებელი მანქანები და 
დანადგარები. ქარხანას შეუძლია 3000 
ტონა ყურძენი მიიღოს და გადაამუშაოს. 
ქარხანას ყავს მცოდნე, შრომისმოყვარე 
კოლექტივი. რაც შეეხება ახალ გამოწვე-
ვებს, გიპასუხებთ – დაიძლევა მხოლოდ 
და მხოლოდ მაღალი ხარისხიანი პრო-
დუქციის გამოშვებით.

– მსოფლიო მასშტაბით შექმნილი 
კრიზისული სიტუაციის გამო ღვინის რე-
ალიზაცია საკმაოდ შეფერხდა, თქვენ თუ 
გყავთ საიმედო პარტნოირები?

– მსოფლიო მასშტაბით შექმნილი 
კრიზისული სიტუაცია შეეხო თითქმის 
ყველა საწარმოს, მათ შორის ჩვენ კომპა-
ნიასაც. საკმაოდ რთული გახდა მზა 
პროდუქციის რეალიზაცია. მიუხედავად 
ზემოთ ხსენებული კრიზისისა, მოვიძიეთ 

ახალი ბაზრები მსოფლიოს სხვადასხვა 
ქვეყნებში. ჩვენი პროდუქცია იგზავნება 
იაპონიაში, გერმანიაში, დანიაში, მონ-
ღოლეთში, შვედეთში. მიმდინარე წლის 
სექტემბერში გაიმართა ტენდერი შვე-
დეთში ღვინის გატანაზე. მონაწილეობდა 
46 ღვინის ქარხანა – გაიმარჯვა ჩვენმა 
ღვინის ქარხნამ, რაც შეიძლება ჩაითვა-
ლოს დიდ წარმატებად.

– ღვინის ფესტივალებზე თუ წარგი-
დგენიათ თქვენი პროდუქცია?

– ღვინის დეგუსტაციებზე ჩვენმა 
კომპანიამ ბევრჯერ მიიღო მონაწილე-
ობა. ჩვენს ქარხანაში წარმოებულმა ქვე-
ვრის ქისმა რამოდენიმეჯერ აიღო მეორე 
ადგილი. გვაქვს სხვადასხვა სახის ჯილ-
დოები სხვა სახის ღვინოებზეც. თვით ტე-
ნდერში გამარჯვება საკმაო წარმატებად 
შეიძლება ჩაითვალოს.

– მეღვინეობის დარგის გამოცდილი 
და უმდიდრესი ცოდნით აღჭურვილი პი-
როვნება ბრძანდებით, რა უნდა გაკეთ-
დეს იმისათვის, რომ ღვინის წარმოშობის 
ქვეყანამ პირველობა დაიმკვიდროს მსო-
ფლიო მასშტაბით?

– ამ კითხვაზე პასუხის გაცემა საკ-
მაოდ რთულია. მსოფლიოში პირველობა 
მეღვინეობის მასშტაბით ქართველი მე-
ღვინეების და ამ დარგში დასაქმებული 
მუშაკების ოცნებაა. ღვინის ხარისხი ვე-
ნახიდან იწყება. ქვეყანა არ აწარმოებს 
იმ პრეპარატებს, რაც ვაზს სჭირდება. 
შემოდის მეტნაკლებად ხარისხიანი პრე-
პარატები. გვაქვს ძალიან მცირე ინფორ-
მაცია მათი ვარგისიანობის შესახებ, მათი 
გამოყენების ეფექტიანობაზე სხვადასხვა 
ამინდის დროს. არის კიდევ უამრავი შემა-
ფერხებელი საკითხები, რომელიც მეღვი-
ნების წინსვლას ხელს უშლის.

არ ვიცნობთ ნიადაგის შემადგენლო-
ბას, რომელი ტიპის სასუქი სჭირდება, 
როგორი რაოდენობით გარკვეულ შემ-
თხვევაში და ეს პრობლემები უნდა მო-
გვარდეს, თუ გვინდა ქართული ღვინო 
მსოფლიოში პოპულარული გახდეს.

– თქვენს შვილებს მამისეული ინტე-
ლექტი ამშვენებს, ყვარლელებისათვის 
მისაბაძი ახალგაზრდები არიან, კმაყო-
ფილი თუ ხართ მათი საქმიანობით?

– რაც შეეხება ჩემს შვილებს, გიპა-
სუხებთ, რომ უფროსმა შვილმა რევაზმა 
დაამთავრა თბილისის სამედიცინო ინ-
სტიტუტი და მუშაობდა წარმატებით 
ექიმ-გინეკოლოგად. 90-იან წლებში 
ქვეყანაში შექმნილი კრიზისული სიტუ-
აციის გამო, გადაერთო მეღვინეობაში. 
უმცროსმა შვილმა თამაზიმ საშუალო 
სკოლა დაამთავრა ოქროს მედალზე და 
შემდგომ ივ. ჯავახიშვილის სახელობის 
უნივერსიტეტის იურიდიული ფაკულ-
ტეტი. არის წარმატებული იურისტი.

– უღრმესი მადლობა ბატონო თამაზ, 
საინტერესო საუბრისთვის. გისურვებთ 
დიდხანს სიცოცხლეს, შვილიშვილების 
სიმრავლეს და ულევ სიხარულს, წარმა-
ტეებით გეამაყოთ მომავალში.

ესაუბრა
ალექსანდრე გიგილოშვილი

მეღვინეობა კლასიკური მეცნიერებაა,
ამ დარგის ახალგაზრდა ტექნოლოგებმა

წარმატებების მისაღწევად უნდა მოიძიონ 
ინოვაციური სიახლეები 

თხილის ბაღების
რეგისტრაცია ხორციელდება

2023 წლის 31 იანვრის 
ჩათვლით

25 ნოემბერი ̀ ქალთა მიმართ 
ძალადობის აღმოფხვრის

საერთაშორისო დღეა~

dasawyisi 1-el gv.-ze

მეთხილე ფერმერებმა ფინანსური 
დახმარების მისაღებად, 2022 წლის 7 ნო-
ემბრიდან 2023 წლის 31 იანვრამდე უნდა 
დარეგისტრირონ თხილის ბაღები თხილის 
ბაღების კადასტრში. რეგისტრაციისათ-
ვის უნდა მიმართოთ სამუშაო ჯგუფს 
დადგენილი გრაფიკის მიხედვით, შეხვე-
დრების განრიგი შეგიძლიათ გაარკვიოთ 
სოფლის მეურნეობის სამინისტროს ყვარ-
ლის საინფორმაციო-საკონსულტაციო სა-
მსახურში და ყვარლის მუნიციპალიტეტის 
მერიის წარმომადგენლებთან სოფლებში.

პროგრამის შესახებ
თხილის წარმოების ხელშეწყობის 

პროგრამის მიზანია საქართველოში თხი-
ლის პირველადი წარმოების ხელშეწყობა 
თხილის ბაღების მესაკუთრეების ან/და 
მფლობელების სტიმულირების გზით.

პროგრამის ამოცანაა თხილის მო-
ვლა-მოყვანისთვის საჭირო საქონლის 
ღირებულების სუბსიდირების გზით, თხი-
ლის პირველადი წარმოების ხელშეწყობა.

პროგრამის განმახორციელებელი
პროგრამის განმახორციელებელია ა 

(ა)იპ – სოფლის განვითარების სააგენტო 
და სსიპ – სურსათის ეროვნული სააგენტო.

პროგრამის განხორციელებას კოორ-
დინაციას უწევს საქართველოს გარემოს 

16 დღე, 25 ნოემბრიდან, ქალთა 
მიმართ ძალადობის აღმოფხვრის საე-
რთაშორისო დღიდან, 10 დეკემბრამდე 
– ადამიანის უფლებათა დაცვის საერთა-
შორისო დღემდე, ცნობილია როგორც 
გენდერული ძალადობის წინააღმდეგ 
ბრძოლის 16 დღიანი კამპანია. 

უკვე ათეული წლებია, მსოფლიოს 
მრავალი ქვეყნის არასამთავრობო ორგა-
ნიზაცებია ჩართული გაეროს ფონდის 16 – 
დღიან კამპანიაში, რომლის მიზანია ქალთა 
მიმართ ძალადობის საკითხებზე საზოგა-
დოების ცნობიერების ამაღლების გზით, 
ძალადობის პრევენციის ხელშეწყობა.

საქართველოში, ამ კუთხით ჯერ 
კიდევ ბევრია გასაკეთებელი, რათა შე-
იქმნას უსაფრთხო გარემო, რომელიც 
გულისხმობს როგორც ფიზიკური და ემო-
ციური ძალადობისაგან დაცულ გარემოს, 
ასევე გარკვეული საგანმანათლებლო 
პროექტებისა და პროგრამების განხორცი-
ელებას; რაც მთავარია, ცნობიერების ამა-
ღლებას და საზოგადოებასთან ამ კუთხით 
მუშაობას იმ მიზნით, რომ ამაღლდეს ცნო-
ბიერება ძალადობასთან დაკავშირებით, 
მიიღონ ადამიანებმა განათლება, იყვნენ 
ინფორმირებულები უფლებებთან დაკა-
ვშირებით და როგორ უნდა აღმოფხვრან 
ძალადობა.

საქართველოს მთავრობა უერთდება 
ქალთა მიმართ ძალადობის წინააღმდეგ 
16-დღიან კამპანიას.მთავრობის ადმი-
ნისტრაციის ინფორმაციით, საქართვე-
ლოს ხელისუფლება განსაკუთრებულ 
მნიშვნელობას ანიჭებს ქალთა მიმართ 
და ოჯახში ძალადობის წინააღმდეგ 
ბრძოლის მიზნით კოორდინირებული და 
კომპლექსური მიდგომით მუშაობას.

მთავრობის დადგენილებით, მი-
მდინარე წელს დამტკიცდა 2022-2030 
წლების ადამიანის უფლებათა დაცვის 
ეროვნული სტრატეგია, რომელიც ქმნის 
ერთიან ჩარჩოს ქვეყანაში ადამიანის ძი-
რითად უფლებათა და თავისუფლებათა 
ეროვნული სისტემისა და ინსტიტუცი-
ური დემოკრატიის გასაძლიერებლად.

ეროვნული სტრატეგია, სხვა მნიშ-
ვნელოვან პრიორიტეტულ მიმართულე-
ბებთან ერთად, მოიცავს გენდერული 

თანასწორობისა და ქალთა უფლებების 
განმტკიცების საკითხებს და ოჯახში ძალა-
დობის წინააღმდეგ ბრძოლის პრინციპებს.

გარდა ამისა, მიმდინარე წელს 
აღმასრულებელი ხელისუფლების წა-
რმომადგენელთა საქმიანობის და შე-
დეგზე ორიენტირებული ღონისძიებების 
ეფექტიანად გატარების მიზნით, მთა-
ვრობის ადმინისტრაციის კოორდინა-
ციით, შემუშავდა და მთავრობის მიერ 
დამტკიცდა ცალკე მდგომი `ქალებზე, 
მშვიდობასა და უსაფრთხოებაზე გაეროს 
უშიშროების საბჭოს რეზოლუციების 
განხორციელების~ და `ქალთა მიმართ 
ძალადობისა და ოჯახში ძალადობის წი-
ნააღმდეგ ბრძოლისა და მსხვერპლთა 
(დაზარალებულთა) დასაცავად გასატა-
რებელ ღონისძიებათა~ 2022-2024 წლე-
ბის ეროვნული სამოქმედო გეგმები.

ქალთა მიმართ და ოჯახში ძალადო-
ბის დაძლევის აუცილებელი წინაპირობაა 
საზოგადოების ცნობიერების, მგრძნობე-
ლობისა და თანამშრომლობის ჩარჩოების 
გაზრდა.

სწორედ ამიტომ, საქართველოს 
მთავრობა, პარტნიორებთან ერთად, ყო-
ველწლიურად უერთდება ქალთა მიმართ 
ძალადობის წინააღმდეგ კამპანიას.

„ქალთა მიმართ ძალადობის აღმო-
ფხვრის საერთაშორისო~ დღის აღნიშვნას 
საფუძვლად დაედო 1960 წლის 25 ნოემ-
ბერს დომინიკის რესპუბლიკაში სამი დის: 
მინერვა, პატრია და მარია მირაბალების 
მოკვლის ფაქტი. დები მირაბალები პოლი-
ტიკური აქტივისტები იყვნენ და იმ დროს 
დომინიკის რესპუბლიკაში მოქმედი დიქ-
ტატორული რეჟიმის წინააღმდეგ აქტი-
ურად იბრძოდნენ. სწორედ ამ რეჟიმის 
საიდუმლო პოლიციამ დახოცა დები იმ 
დროს, როცა ისინი თავიანთი დაპატი-
მრებული ქმრების სანახავად ციხეში მი-
ვიდნენ. დიქტატორულ რეჟიმს გადაურჩა 
აქტივისტი ქალების მეოთხე და – დედე 
მირაბალი. ამჟამად მირაბალების სახლში, 
დომინიკის რესპუბლიკაში, მუზეუმია მო-
წყობილი, მათზე იწერება მხატვრული ნა-
წარმოებები, იღებენ ფილმებს და ა.შ.

მოამზადა
ია გიგიაშვილმა

დაცვისა და სოფლის მეურნეობის სამი-
ნისტრო.

პროგრამის განხორციელების
გეოგრაფიული არეალი

პროგრამა განხორციელდება საქა-
რთველოს ყველა მუნიციპალიტეტში, გა-
რდა თვითმმართველი ქალაქებისა.

თხილის ბაღების
კადასტრის წარმოების წესი
თხილის ბაღების კადასტრის წარმო-

ებას უზრუნველყოფს სოფლის განვითა-
რების სააგენტო.

თხილის ბაღების კადასტრში და-
ფიქსირებული მონაცემების სისწორეზე 
პასუხისმგებელია განაცხადის წარმომ-
დგენი უფლებამოსილი პირი ან/და ბენე-
ფიციარი.

ბარათ (ებ)ზე დარიცხული ქულების 
ან/ და თანხის გამოყენების ბოლო ვადაა 
2023 წლის 31 აგვისტო.

თხილის წარმოების ხელშეწყობის 
სახელმწიფო პროგრამის ფარგლებში, 
ყველა ფიზიკური პირი, რომელსაც 0,2 
– 3 ჰექტარი თხილის ფართობი აქვს 
საკუთრებაში ან/და ფაქტობრივ მფლო-
ბელობაში მიიღებს, 1 ჰექტარზე და-
ანგარიშებით, 500 ლარის ოდენობით 
დახმარებას. დახმარება ქულების სახით 
გაიცემა და ფერმერებს აგრობარათზე 
დაერიცხებათ.

3 ჰექტრის ან მეტი თხილის ფართო-
ბის მქონე ფერმერები მიიღებენ შეღავა-
თებს და შეძლებენ ისარგებლონ შეღავა-
თიანი აგროკრედიტით საბრუნავი საშუა-
ლებებისთვის. სახელმწიფო სესხის 8%-ს 
დააფინანსებს. 

თუ ბენეფიციარის მიერ 2023 წლის 
31 აგვისტოს მდგომარეობით "თხილის 
წარმოების ხელშეწყობის პროგრამის" 
ფარგლებში დარიცხული სუბსიდიის ქუ-
ლები არ იქნება გამოყენებული, ავტომა-
ტურად მოხდება ანგარიშზე არსებული 
აუთვისებელი ქულების ანულირება.

ალექსანდრე გიგილოშვილი

მეფე დავითს სამშობლოს
კეთილდღეობისთვის

პირადი გრძნობების დათმობა 
შეეძლო, რადგანაც თავისი 

ხალხის ბედნიერება
საკუთარზე მეტად ეწადა

ფრაგმენტები მსოფლიო ორატორული
ხელოვნების ისტორიიდან

ყვარლის მე-2 საჯარო სკოლის მკი-
თხველთა კლუბი `შემოქმედი~ ქართული 
ენისა და ლიტერატურის მასწავლებლის, 
მზია ბაიდოშვილის ხელმძღვანელობით 
აქტიურად განაგრძობს მუშაობას და 
ქართული ლიტერატურის განხილვას მე-
ტად მნიშვნელოვნად გვთავაზობს. ამჯე-
რად წარმოადგინეს დათო ტურაშვილის 
რომანი `ტყეების მეფე~:

`შენ ტყეთა მეფე ხარ და ვერა ოდეს 
გამოხვალ ველთა~ – ასე სწერდნენ სელ-
ჩუკები ჯერ კიდევ გაპარტახებული საქა-
რთველოს მეფეს, დავით აღმაშენებელს, 
რომელსაც მამამისის, გიორგი II-ის მიერ 
ტახტის დათმობის შემდეგ ჭაბუკობა-
შივე მოუწია თავის თავზე აეღო ძალიან 
რთული მისია – ტყე-ღრეებად ქცეული სა-
ქართველო კვლავ სახელმწიფოდ ექცია. 
ეს ისტორიულ წყაროებში შემონახული 
ფაქტებია, რომლებიც მწერალმა დათო 
ტურაშვილმა თავის ახალ რომანში `ტყეე-
ბის მეფე~-ში განათავსა. თავდაპირველად 
ნაშრომი კინოსცენარს წარმოადგენდა 
და მისი მიხედვით დიდ მეფეზე ფილმის 
გადაღებაც სურდათ (აქვე აღვნიშნავ, 
რომ ყვარელში დაბადებულ ცნობილ რე-
ჟისორს ვახტანგ ტაბლიაშვილს სურდა 
ფილმი `დავით აღმაშენებლის~ გადაღება 
და სცენარი თავად მწერალ კონსტანტინე 
გამსახურდიასთან ერთად უნდა დაეწერა, 
მაგრამ, სამწუხაროდ, არ დასცალდათ). 
ლეგენდები და ისტორიული მოვლენები 
ერთმანეთთან იმდენად არის შერწყმული, 
რომ ძნელი გასარჩევიც კია, სად ლეგე-
ნდაა და სად რეალობა. ნაწარმოებით 
მწერალი დიდებული ქართველი მეფის 
წინააღმდეგობრივ ხასიათს, მის ახლო გა-

რემოცვასა და ისტორიული ფაქტებს გა-
ნსხვავებულ ვერსიებად წარმოგვიდგენს. 
მოსწავლეებმა დავით აღმაშენებლის 
დრო დაუკავშირეს დღევანდელობას და 
ისურვეს ქართველთა ერთიანობა და მა-
მულის ისეთი ძლიერი, თავგანწირული სი-
ყვარული, როგორიც იყო დავითის დროს. 
მათ სწორად აღნიშნეს, რომ მეფე დავითს 
სამშობლოს კეთილდღეობისთვის პირადი 
გრძნობების დათმობა შეეძლო, რადგანაც 
თავისი ხალხის ბედნიერება საკუთარზე 
მეტად ეწადა. განხილვის დროს მეფის პი-
როვნული თვისებებზე, დიდბუნოვნებასა 
და თავმდაბლობაზე ისაუბრეს; მისდამი 
მიძღვნილი ანა კალანდაძის ლექსი წაი-
კითხეს.

უნდა ავღნიშნო, რომ დასაწყისში 
კლუბის წევრებმა, მათმა ხელმძღვანე-
ლმა, ქალბატონმა მზია ბაიდოშვილმა 
და დამსწრე საზოგადოებამ წუთიერი 
დუმილით პატივი მიაგეს თავიანთი თა-
ნატოლის მარიტას ხსოვნას, რომელიც 
მათთვის მეგობრობისა და თავგანწირვის 
სიმბოლოდ იქცა.

დასასრულს, მოსწავლეებმა უფროსი 
კლასის მოსწავლეების მიერ დასმულ კი-
თხვებს უპასუხეს, საკუთარი მოსაზრე-
ბები, დამოკიდებულება გამოხატეს, სუ-
რვილი, რომ დღევანდელი საქართველო 
იყოს ისეთივე ძლიერი, გამთლიანებული 
და ერთიანი, როგორც დიდი დავითის 
დროს; როცა `გაიხედავ მარცხნივ, შე-
ნიანი გიდგას; გაიხედავ მარჯვნივ და 
იქაც შენიანი გიდგას; უკან მოიხედავ და 
ისევ შენიანს დაინახავ...~ აი, ეს არის ნამ-
დვილი ქართველობა!

ეკატერინე ავაზაშვილი

2023 წლიდან წამლებზე
რეფერენტული ფასები

დაწესდება
2023 წლიდან, წამლებზე რეფერე-

ნტული ფასები დაწესდება – სახელმწიფო 
ღირებულების იმ მაქსიმალურ ზღვარს 
ადგენს, რომელზე ძვირადაც დაუშვე-
ბელი იქნება მედიკამენტის რეალიზაცია, 
რაც მსოფლიოში ფართოდ გავრცელე-
ბული პრაქტიკაა. ამის შესახებ გადაწყვე-
ტილება მთავრობის სხდომაზე მიიღეს.

ჯანდაცვის მინისტრის განცხადე-
ბით, რეფორმის მიზანი ხარისხიანი მედი-
კამენტების ხელმისაწვდომობის გაზრდა, 
სამართლიანი ფასებისა და კონკურე-
ნტული და გამჭვირვალე ფარმაცევტული 
ბაზრის უზრუნველყოფაა.

`წინასწარი გათვლებით, რეფერე-
ნტული ფასების დაწესება, საშუალოდ, 
40 პროცენტით გააიაფებს წამლების ღი-
რებულებას.

პირველ ეტაპზე, რეფერენტული 
ფასები, ქრონიკული დაავადებების სა-
მკურნალო პრეპარატებზე დაწესდება, 
ეტაპობრივად კი ფასების რეგულირების 
მექანიზმი სხვა ჯგუფის მედიკამენტებ-
ზეც გავრცელდება.

მთავრობის ინიციატივით, 2022 
წლის მარტიდან, თურქეთის ფარმაცევ-
ტული ბაზარი გაიხსნა, რამაც 60-80 პრო-
ცენტით შეამცირა საქართველოში მედი-
კამენტების ღირებულება. შედეგად, წლი-
ურად, ქვეყნის 100 000-მდე მოქალაქე, 
დაახლოებით, 200 მილიონ ლარამდე თა-
ნხას დაზოგავს, რეფერენტული ფასების 
დაწესება კი წამლების ხელმისაწვდომო-
ბას კიდევ უფრო გააუმჯობესებს~, – აღ-
ნიშნულია მთავრობის ადმინისტრაციის 
პრესსამსახურის ინფორმაციაში.

`ფილოსოფიის მამა~, ადამიანთა სუ-
ლის მესაიდუმლე – სოკრატე (ძვ.წ. V-IV 
ს.ს.) ამბობდა: `მჭევრმეტყველების ხე-
ლოვნება, მოკლებული იმის ცოდნას, რაც 
ხალხისთვის სასარგებლოა, – საზოგადოე-
ბისათვის უსარგებლოა, ცრუ და მავნეც~. 
ეს სიბრძნე არასოდეს დაკარგავს თავის 
მნიშვნელობას.

ორატორული ხელოვნება ყველა 
დროისა და ხალხის ენამზიანობის თავისე-
ბური გამოცდაა, სიბრძნის დარგია. ორა-
ტორის მოვალეობა ანტიკურმა სამყარომ 
თავისებური ფორმულით განსაზღვრა: 
`ასწავლოს, მოაწონოს, ააღელვოს~.

მჭევრმეტყველებას მრავალა-
თასწლოვანი ისტორია აქვს, მაგრამ ძვე-
ლეგვიპტელ, ბაბილონელ, შუმერ და სხვა 
აღმოსავლელ ორატორებზე ცნობები 
ძუნწადაა შემონახული (ნიმუშები კი უდა-
ვოდ არის – ფარაონთა დიპლომატიურ 
სიტყვებში, აგრეთვე შუმერულ ეპოსში 
და სხვა). ქართულ მჭევმეტყველებაზე 
ჩვენ გაზეთ `ყვარლის~ წინა ნომერში ვი-
საუბრეთ. ამიტომ წინამდებარე სტატიაში 
მასზე ყურადღებას აღარ გავამახვილებთ.

ორატორული ხელოვნების ნამდვილი 
ისტორია იწყება საბერძნეთში, სადაც 
ძვ.წ. V საუკუნიდან ათენის სახელოვან 
ორატორებს სახელმწიფო და პოლიტიკურ 
ცხოვრებაზე თვალსაჩინო ზეგავლენა მო-
უხდენიათ.

ორატორები ჰყავდათ ეგვიპტელებს, 
შუმერებს, ბაბილონელებს, ასირიელებს, 
ჩინელებს... მაგრამ როგორც ჭეშმარიტი, 
უწყვეტი ხელოვნება, ის მაინც საბერძ-
ნეთში გაიფურჩქნა, როგორც სამხედრო 
და პოლიტიკური ცხოვრების იარაღი. სა-
ბერძნეთშივე ეწოდა ამ ხელოვნებას რი-
ტორიკა, ორატორს კი – რიტორი.

გამარჯვებულ ორატორებს დაფნით 
მოსავდნენ და დიდ პატივს მიაგებდნენ. დი-
დმა ბერძენმა ისტორიკოსმა, `ისტორიის 
მამამთავარმა~ ჰეროდოტემ (ძვ.წ. V ს) რომ 
თავისი `ისტორიის~ თავები წაიკითხა და 
ოლიმპიადაზე ჯილდო მიიღო, ეს ორატო-
რული ხელოვნების დიდების დღე იყო.

ორატორებიც დასაბამიდან აქტიური 
მებრძოლები იყვნენ. ეს ბრძოლა ბევრსაც 
ძვირად დასჯდომია. გამოჩენილ ორატო-
რებს, ტრიბუნებს, ბელადებს კლავდნენ 
ხოლმე, რადგან სხვაგვარად მათი ძლევა 
შეუძლებელი იყო.

ძვ.წ. V-IV საუკუნეების ბერძენ ორა-
ტორთა შესანიშნავი ათეულის წევრი ლი-
სიოსი `30 ტირანის~ ძალადობას გაექცა 
ათენიდან. შემონახულია მისი ხატოვანი 
სიტყვა – უმთავრესად სასამართლო-
სათვის დაწერილი. კაზმული სიტყვის 
ამ დიდოსტატის მთავარი სიტყვა იცავს 
ათენელს, რომელმაც ცოლთან შეუსწრო 
ერატოსთენს და მოკლა იგი.

სხვებს უწერდა სიტყვებს მეორე 
ბერძენი ორატორი, სოკრატეს მეგობარი 
ისოკრატეც (ძვ.წ. 436–338 წ.წ.) თავის 
ამაღლებულ სიტყვაში ის მთელი ელადის 
გაერთიანებას და სპარსეთთან ბრძოლას 
ქადაგებდა. ისოკრატეს აზრით, ორატორს 
შეუძლია ძველი ახალივით დაგვიხატოს, 
ახალი კი ძველად მოგვაჩვენოს. მისი ვა-
ლია თქვას სხვაზე უკეთესად. შემონახუ-
ლია მისი 21 სიტყვა.

ანტიკური სამყაროს უდიდესი ორა-
ტორი იყო ათენელი დემოსთენე (ძვ.წ. 384-
322 წ.წ.). ბუნებით სუსტი, ტანდაბალი, 
გაუბედავი, ენაბლუ ჭაბუკის პირველ 
გამოსვლას ხალხი სტვენით შეხვდა. ათე-
ნელბმა სიცილი დააყარეს და სიტყვა შეა-
წყვეტინეს მეორე გამოსვლაზეც. ჭაბუკმა 
სახე ხელებით დაიფარა, რომ სირცხვი-
ლის სიწითლე დაეფარა, და გაიქცა. რაღა 
იმედი უნდა ჰქონოდა? ხმა არ უვარგოდა, 
გამოთქმა და ტანადობა.

მაგრამ დემოსთენეს სუსტ სხეულში 
ტიტანის სული აღმოაჩნდა. შეუპოვრად 
შეუდგა მუშაობას, მიწისქვეშა სამყო-
ფელში ვარჯიშობდა თვეობით, გახდა 
დიდი პოლიტიკური მოღვაწე, ორატორი 
და გაუგონარ წარმატებას მიაღწია.

ეს წარმატება იოლად არ მოსულა. გა-
დიოდა რიყეზე, ქვებს უქადაგებდა. სირ-
ბილის დროს იწრთობდა ხმას და კილოს. 
ენაბლუობის დაძლევის მიზნით კენჭებს 
იდებდა პირში და ისე წარმოთქვამდა ლექ-
სებს. ლაპარაკის დროს მხრების აჩეჩვის 
ურიგო ჩვევა რომ მოეშალა, მაღლა ორი 
ბასრი მახვილი დაჰკიდა და ქვემოთ ვარ-
ჯიშობდა. მხრებს რომ ასწევდა, მახვილი 
ეჩხვლიტებოდა. ასე დააღწია თავი ნაკლს, 
რაც ორატორს არ ამშვენებს.

გავიდა ხანი და ხალხი სტვენით აღარ 
ხვდებოდა მაშინაც კი, როცა საჯაროდ 
სახელმწიფო ღალატს სწამებდა მეორე 
დიდ ათენელ ორატორს, მსახიობსა და 
მეომარს, მაკედონელთა ბატონობის თა-
ვგამოდებულ მქადაგებელს – ესქინეს. 
საბოლოოდ ესქინემ წააგო დიდი პროცესი 
დემოსთენესთან პაექრობაში და განდევ-
ნილობაში წავიდა. დემოსთენეს კი ხალხმა 
შეუპოვრობისათვის `გარეული მხეცი~ 
უწოდა.

დემოსთენე ორატორის წარმატების 
საიდულმლოს ხედავდა არა იმდენად მჭე-
ვრმეტყველურ სიტყვაში, რამდენადაც 
მისი პოლიტიკის სისწორეში. თავის კლა-
სიკურ გამოსვლებში იგი ხალხს არწმუ-
ნებდა, რომ საჭირო იყო გაერთიანება, 
ათენის შეკვრა ერთ მთლიან სახელმწი-
ფოდ. მამულის შეკავშირების და გაძლი-
ერების ნათელი იდეა თავისთავად უმა-
გრებდა პოზიციას.

დემოსთენეს ეს პოზიცია მსოფლიო-
სთვის მეტად აქტუალურია დღესაც, მათ 
შორის საქართველოსთვისაც.

გამოჩენილი ორატორი, სახელმწიფო 
მოღვაწე და ისტორიკოსი, ალექსანდრე 
მაკედონელის თანამებრძოლი – კა-
ლისთენე (ძვ.წ, 370-327 წ.წ.) მოურიდებ-
ლად მოაგონებდა დიდ მაკედონელს ჰო-
მეროსის სიტყვებს: `პატროკლეც მოკვდა, 
შენზე ბევრად დიდი მოკვდავი~. ალექსა-
ნდრე მაკედონელმა თავისი მემატიანე 
ბოლოს სიკვდილით დასაჯა. ამა ქვეყნის 
ძლიერთა რისხვა დაიტეხა თავს ბევრმა 
სხვა დიდმა ორატორმაც.

დიდი ბერძენი ფილოსოფოსი, სოკ-
რატეს მოწაფე და არისტოტელეს მასწა-
ვლებელი პლატონი (ძვ.წ. 428-348 წ.წ.) ამ-
ბობდა: `უსინდისო ორატორები ლამობენ 
ცუდი კარგად დაგვიხატონო~. ანტიკური 
სამყარო ორატორებს სიკეთის სამსახუ-
რისკენ მოუწოდებდა და საქმიან, საფუძ-
ვლიან ლაპარაკს ითხოვდა.

ადამიანის აქტიური მოქმედების 
ამ განსაკუთრებულ გამოხატულებას 
(ორატორული ხელოვნება) მეცნიერული 
დასაბუთება მისცა უდიდესმა ბერძენმა 
ფილოსოფოსმა და მეცნიერმა, ალექსან-
დრე მაკედონელის აღმზრდელმა არისტო-
ტელემ (ძვ.წ. 384-322 წ.წ.) თავის უკვდავ 
ნაშრომში `რიტორიკა~.

მისი აზრით `არ არის საკმარისი იმის 
ცოდნა, რაც უნდა ითქვას, აუცილებელია 
აგრეთვე ისე ითქვას, როგორც საჭიროა~. 
არისტოტელესათვის ორატორობაა `შე-
საძლებლობა მოინახოს დარწმუნების შე-
საძლებელი ხერხები ყოველი მოცემული 
საგნისათვის~. ის ქადაგებდა სტილის 
სინათლეს, წარმატების საწინდრად მია-
ჩნდა მეტაფორა, შეპირისპირება და თვა-
ლსაჩინოება. ორატორული სიტყვა ხუთი 
საფეხურისაგან შედგებაო, ბრძანებს `რი-
ტორიკაში~: `მასალის გამოგონება (სამზა-
დისი); დალაგება; დამახსოვრება; თანა-
მიმდევრობა; სიტყვის თქმა (ინტონაცია, 
ემოცია, გამოთქმა)~.

არისტოტელე ძველი ბერძნული ფი-
ლოსოფიის მწვერვალია.

ორატორული ხელოვნება თავისი სპე-
ციფიკით ძველ რომშიც გადავიდა. ძვ.წ. 
II-I საუკუნეებიდან იქ გამოჩნდნენ საქვე-
ყნო მნიშვნელობის ორატორები: მრისხანე 
ცენზორი კატონ უფროსი (ძვ. წ. 234-149 
წ.წ.), მგზნებარე სახალხო ტრიბუნები, 
ძმები ტიბერიუს (ძვ.წ. 162-133 წ.წ.) და 
გაიუს (ძვ.წ. 153-121 წ.წ.) გრაკქუსები 
და სხვანი, რომელთაც რომის იმპერიის 
ისტორიაში განუზომელი როლი ითამაშეს.

მკაცრი კატონი ხედავდა რომისათ-
ვის შიშის მომგვრელი მტრის კართაგენის 
კვლავ გაძლიერებას და სენატის ყოველ 
სხდომაზე სიტყვას ასე ამთავრებდა: `გა-
რდა ამისა, ვფიქრობ, კართაგენი უნდა და-
ინგრეს~. ბოლოს და ბოლოს რომაელებმა 
კართაგენი სასტიკად დაამარცხეს, მიწა-
სთან გაასწორეს და გადახნეს.

რომის ფორუმი – ორატორთა თავი-
სებური ბრძოლის ველი იყო. განსაკუთ-
რებით ისახელა თავი ყველა დროის უდი-
დესმა ორატორმა მარკუს ტულიუს ცი-
ცერონმა (ძვ.წ. 106-43 წ.წ.). ორატორული 
ხელოვნება მას მიაჩნდა ზემოქმედების 
უდიდეს ფაქტორად. ციცერონის აზრით 
ორატორი უნდა ყოფილიყო განათლე-
ბული პიროვნება და არა `სხვათა ნააზრე-
ვის უბადრუკი მღეჭავი~.

ჭეშმარიტ ორატორს უნდა სწამდეს 
ის, რასაც ქადაგებს. წარსულიდან მან 
უნდა აიღოს არა ფერფლი, არამედ ცე-
ცხლი, რაც ასე უხვადაა ძველ ბერძენთა, 
რომაელთა, შუა საუკუნეების ტიტანთა 
სიტყვებში.

მათი სახელმწიფოებრივი, დაცვითი 
თუ მამხილებელი სიტყვები ძლიერი იყო 
სიმართლით, პირდაპირობით, მრისხანე-
ბით. `როდემდე გინდა, კატილინა, ბო-
როტად ისარგებლო ჩვენი მოთმინებით?~ 
– როცა ციცერონის ეს სიტყვები გაისმა 
სენატში, ყველა გაირინდა. კატილინა და-
მარცხებული იყო. მერე ის მოკლეს.

ციცერონი დაბეჯითებით მუშაობდა 
ყოველი გამოსვლის წინ. ერთხელ სასამა-
რთლო პროცესისათვის ემზადებოდა. იგი 
გრძნობდა, რომ კარგად მომზადებული 
ვერ იყო და აყოვნებდა. უცებ მონამ მოა-
ხსენა: სხდომა გადაიდოო. გახარებულმა 
ციცერონმა იმ მონას იქვე თავისუფლება 
აჩუქა.

ციცერონის მთელი შეგნებული ცხო-
ვრება შეეწირა პოლიტიკურ ბრძოლას. 
კეისრისგან საგანგებოდ აღზევებულმა 
უგუნურმა სახალხო ტრიბუნმა კლო-
დიუსმა მიაღწია ციცერონის რომიდან 
განდევნას. შემდეგ მეორე დაუძინებე-
ლმა მტერმა ანტონიუსმა მისი სახელი 
შეატანინა პროსკრიპციაში. ციცერონი 
იძულებული გახდა გაქცეულიყო თავის 
მამულში, ჯერ ტუსკულუმში, შემდეგ კა-
იეტში. დიდი ორატორი სიკვდილისაგან 
ვერ იხსნა გაქცევამ. ანტონიუსის ბრძანე-
ბით მიგზავნილმა მკვლელებმა, ჯერ მო-
კლეს და შემდეგ თავი მოჰკვეთეს.

ამრიგად, ანტიკურ სამყაროში ორა-
ტორული ხელოვნება უკვე იყო მკაცრად 
ჩამოყალიბებული, დახვეწილი ხელო-
ვნება. ორატორები ჩვეულებრივ იყვნენ 
სენატის წევრები, სახალხო ტრიბუნები, 
სახელმწიფო მოღვაწეები, სარდლები.

ძველ რომში იმპერატორების ჟამს 
კლასიკური ორატორული ხელოვნების 
ადგილს იჭერს სახოტბო სიტყვა, შემდეგ 

თანდათანობით ბატონდება ქრისტია-
ნული ქადაგება. მქადაგებელნი დადიოდ-
ნენ სოფლებში, ქალაქებში და ქადაგებ-
დნენ ქრისტიანობას.

დიდი მქადაგებელი იყო მოციქული 
პავლეც. იგი ხიბლავდა მსმენელებს რო-
მში, ათენში... მჭევრი სიტყვით ებრძოდა 
უღირსთ, რომელნიც `სავსე იყვნეს ყო-
ველთა სიცრუითა, უკეთურებითა, ბო-
როტებითა, ანგარებითა, სავსე შურითა, 
კაცის კვლითა, ხდომითა, ზაკვითა, ბორო-
ტის ჩვეულებითა~.

მოციქული პავლე ამბობს: `ვქადაგებ 
წარმართთა შორის~. მისი თქმით, `არა 
არს ჰურიაება, არცა წარმართება, არა არს 
მონება, არცა აზნაურება; არა არს რჩევა 
მამაკაცის, არცა დედაკაცისა, რამეთუ 
თქვენ ყოველნი ერთ ხართ... ჩვენ ვქადა-
გებთ... ვასწავლებთ ყოველსა კაცსა... ყო-
ვლითა სიბრძნითა~. ამ უძველესი ძეგლი-
დანაც ჩანს ორატორული ხელოვნების 
მნიშვნელობა.

საქვეყნოდ ცნობილია იოანე ოქრო-
პირი (ახ. წ. IV-V ს.ს.), ქრისტიანული ეკ-
ლესიის ბიზანტიელი მოღვაწე, კონსტა-
ნტინოპოლის პატრიარქი (398-407 წ.წ.), 
მწერალი, ბრწყინვალე ორატორი.

შესანიშნავი ორატორები იყვნენ – 
საეკლესიო მოღვაწენი, დიდი რეფორმა-
ტორები, პროტესტანტიზმის ახალი მიმა-
რთულებების შემოქმედნი: ლუთერანობის 
ფუძემდებელი მარტინ ლუთერი (1483-
1546 წ.წ.) და კალვინიზმის დამაარსებელი 
ჟან კალვინი (1509-1564 წ.წ.)

დიდებული ორატორები იყვნენ სა-
ფრანგეთის დიდი რევოლუციის მოღვა-
წენი – კამილ დემულენი, ჟან პოლ მარატი, 
ჟორჟ ჟაკ დანტონი, ლუი ანტუან სენ-ჟი-
უსტი, მაქსიმილიენ რობესაპიერი და სხვ. 
ისინი ძველი რომის სახალხო ტრიბუნები-
ვით სასტიკნი და დაუნდობელნი იყვნენ 
მოწინააღმდეგის მიმართ. თუმცა ბოლოს 
სიკვდილის მსახვრალ ხელსა და გილიო-
ტინას ვერც ისინი გადაურჩნენ და ეშა-
ფოტზე დაასრულეს თავიანთი ბობოქარი 
ცხოვრება.

მრავალი სხვა ორატორის ცხოვრებაც 
სავსეა საინტერესო და მნიშვნელოვანი 
ეპიზოდებით, რომელთა მხოლოდ დასახე-
ლებაც კი შორს წაგვიყვანდა.

გენიალური ფრანგი მოაზროვნე 
ბლეზ პასკალი (1623-1662 წ.წ.) ბრძანებს: 
`მჭევრმეტყველება არის ხელოვნება ისე 
ილაპარაკო საგანთა შესახებ, რომ ყველა 
სიამოვნებით გისმენდეს~. ამიტომაც 
უწოდა მჭევრმეტყველებას ქართველმა 
ხალხმა ენამზეობა.

აწონილი სიტყვა ისე არავის სჭირ-
დება, როგორც ორატორს. ბიბლიური სი-
ბრძნე რომ დავიმოწმოთ: `კაცი წონის თა-
ვის ვერცხლსა და ოქროს, რატომ არ უნდა 
აწონოს სიტყვა? განა მართალია ყველა, 
ვინც ჰგონებს, რომ მისი სიტყვა აწონილია 
და ოქროდ ფასობს~.

სიტყვას ორი რამ ამშვენებს: სი-
მართლე და სილამაზე. ერთ ორატორს 
ჰკითხეს – სამწუთანი სიტყვისათვის 
რამდენი დრო გჭირდებაო მოსამზადებ-
ლად. `სამი თვე~ – იყო პასუხი. სამსაათი-
ანი სიტყვისთვის? – `შემიძლია ახლავე 
დავიწყოო~. აქაც საქმე გვაქვს ხელოვნე-
ბასთან.

ორატორმა თავი უნდა წარმოიდგი-
ნოს მსმენელის ადგილზე, მის აზრად 
აქციოს თავისი აზრი. ეს ძალზე რთული 
ამოცანაა. მისი მიღწევა შეიძლება ცოდ-
ნით, გულწრფელი სისადავით, ღირსების 
დაცვით, უშუალობით და დიდი უბრალო-
ებით.

ამისათვის ორატორის იდეა უნდა 
იყოს ჯანსაღი და ამაღელვებელი, პოზი-
ცია – ნათელი. მან ანგარიში უნდა გაუ-
წიოს ყველას და ყველაფერს, ჰქონდეს 
საამო კილო, პაუზებით დაასვენოს მსმე-
ნელი, მაგრამ შეუპოვრად და თანამი-
მდევრულად დაიცვას თავისი იდეა. თუ 
საქმე მოწინააღმდეგესთან აქვს, კი არ 
უნდა შეურაცხჰყოს, არამედ დაუმტკი-
ცოს, დაამარცხოს, ღიმილით სძლიოს და 
შეაძრწუნოს თავისი სიმართლით, ლოგი-
კით. ეს ზეპირი, სიტყვიერი პაექრობაც 
ერთგვარი დუელია და აქაც იმარჯვებს 
ძლიერი.

საგანგებო ყურადღების ღირსია ის 
გარემოება, რომ მჭევრმეტყველების შე-
მადგენელი მახარეები: შინაარსი, ფორმა, 
მიზანი და შესრულება – განუყოფელი 
ერთიანობით გვევლინება ორატორულ 
ხელოვნებაში.

ციცერონის გადმოცემით, როცა 
დემოსთენეს ჰკითხეს, თუ რა არის ორა-
ტორისათვის უმნიშვნელოვანესი, მან 
დარწმუნებით უპასუხა: `შესრულება, 
შესრულება, შესრულება~. აქ მთელი სი-
ცხადით ჩანს ოსტატური შესრულების 
დიდი მნიშვნელობა ორატორულ ხელო-
ვნებაში.

სულიერი შემოქმედების სხვა სფე-
როებთან ერთად მსოფლიო კულტურის 
მდიდარ საგანძურს ამშვენებს ზეპირი 
მეტყველების უმაღლესი სახე – ორატო-
რული ხელოვნება, კაცობრიობის კულტუ-
რული მემკვიდრეობის დიდი საუნჯე.

ოთარ დავითაშვილი,
ყვარლის მუნიციპალიტეტის

`მედია-ცენტრის~ დირექტორის 
მოადგილე, ფაზისის აკადემიის
კახეთის მხარის რეგიონალური

ცენტრის ხელმძღვანელი

`მასწავლებელი სინდის-ნამუსი, 
მასწავლებელი პატიოსნება~. ხშირად გა-
ვიგონებთ სასკოლო თუ სხვა სახის ღო-
ნისძიებებზე პოეტ იოსებ ნონეშვილის ამ 
ფრაზას. პატიოსანი მასწავლებლის სახე-
ლით იღვაწა და მრავალი ნიჭიერი მოსწა-
ვლე აღზარდა ყვარლის ყოფილი მესამე 
საჯარო სკოლის დაწყებითი კლასების 
ყოფილმა მასწავლებელმა, ქალბატონმა 
თინა ყრუაშვილმა. კეთილსინდისი-
ერი და შრომისმოყვარე მასწავლებლის 
სახელიდან გამომდინარე, ის 2014 წელს 
ყვარლის საპატიო მოქალაქედ აირჩიეს. 
მესამე საჯარო სკოლაში მუშაობის პერი-
ოდში იყო დაწყებითი კლასების ერთ-ე-
რთი წარმატებული მასწავლებელი. ყავს 
შვილები, შვილიშვილები და სამი შვილ-
თაშვილი. თავისი კოლეგების თქმით 
იგი აქტიურ მონაწილეობას იღებდა 
სასკოლო მუშაობაში, ყოველთვის ით-
ვალისწინებდა მოსწავლეთა ინდივიდუ-
ალურ თავისებურებებს. ქალბატონი 
თინა დღეს ჩვენი გაზეთის სტუმარია და 
თავად ისაუბრებს განვლილი წლების სა-
სკოლო მუშაობაზე.

– რა შეხედულებისაა დაწყებითი 
კლასების მასწავლებელი, დღეს უკვე პე-
ნსიონერი, დღევანდელ სასკოლო რეფო-
რმებთან დაკავშირებით?

– მოგახსენებთ, ძალიან ხშირად იც-
ვლება სასკოლო რეფორმები. განათლე-
ბის სისტემის მესვეურები ცდილობენ 
სხვადასხვა ქვეყნიდან აღებული ცვლი-
ლებების შემოტანასა და დანერგვას 

სწავლებაში. სამწუხაროდ, აღნიშნულს 
დადებითი შედეგები არ მოსდევს. გაცი-
ლებით უკეთესი იყო ის პერიოდი, როცა 
ბავშვი იაკობ გოგებაშვილის ̀ დედა ენით~ 
იწყებდა სწავლას. ახლა საოცრად გადა-
ტვირთულია პირველი კლასის პროგრა-
მაც. პირველკლასელებს საკმაოდ დიდი 
მოცულობის დავალება ეძლევათ სახლში 
შესასრულებლად. ეს კი დაინტერესების 
ნაცვლად სიზარმაცეს იწვევს. პატარებს 
სათამაშოდ ცოტა დრო რჩებათ.

– რა იყო თქვენთვის სკოლა და იმ 
წლების განმავლობაში განსაკუთრებუ-
ლად დასამახსოვრებელი.

– გასახსენებელი საკმაოდ ბევრი 
მაქვს, მაგრამ მე მაინც შევეხები იმ პერი-
ოდს (მხედრიონის თარეშს), როცა ქვეყა-
ნასთან ერთად ჩვენც, ყველას გვიჭირდა. 
სწორედ ამ დროს ჩვენი სკოლა გამოირჩე-
ოდა როგორც ერთ მუშტად შეკრული და-
წესებულება, ვიზიარებდით ერთმანეთის 
სიხარულსა და ტკივილსაც, ვიცოდით 
გვერდით დგომა, მაღალი პასუხისმგებ-
ლობით ვეკიდებოდით ჩვენზე დაკისრე-
ბული მოვალეობის შესრულებას. სკოლა 
ჩვენთვის საკუთარ ოჯახად იქცა.

– როგორია თქვენი დამოკიდებუ-
ლება იმასთან დაკავშირებით, რომ ია-
ვარქმნილი გახდა ყოფილი მესამე სა-
ჯარო სკოლა.

– რა გითხრათ? ეს მეტად მტკივნე-
ულია არა მარტო ჩვენთვის, პედაგოგე-
ბისათვის, არამედ ბოგირის მოსახლეო-
ბისთვისაც. არ ვიცი ვის ინტერესებში შე-
დიოდა ჩვენი სკოლის დახურვა? ვფიქრობ 

ეს უდიდესი დანაშაული იყო იმიტომ, რომ 
ჩვენი სკოლა არც ისე მცირეკომპლექტი-
ანი იყო, თანაც რაიონში გამოირჩეოდა 
მაღალკვალიფიციური კადრებით, ამდე-
ნად მისი დახურვა უსამართლობა იყო.

შემდეგ ამ ერთ დანაშაულს დაემატა 
მეორეც. კაპიტალური შენობა უბინაო 
ხალხისთვის კი არ იქნა გამოყენებული, 
არამედ დასანგრევად გაიმეტეს. საო-
ცარი ის იყო, რომ ძალიან გაუჭირდათ 
მკვიდრად ნაგები შენობის დანგრევა.

– მიგაჩნიათ თუ არა, რომ დაწყებით 
კლასებში სწავლების როგორ საფუძველ-
საც ჩაუყრით ბავშვებს, იმგვარად გა-
გრძელდება სწავლის პროცესი თორმეტი 
წლის განმავლობაში? 

– რა თქმა უნდა არა. ბევრი რამ მოქმე-
დებს ბავშვის პიროვნებაზე. ეცვლებათ 
მასწავლებლები, რთულდება პროგრამები, 
იზრდება სასწავლო საგანთა რიცხვი. ზო-
გიერთი პედაგოგი მარტო მომთხოვნია, 
სამწუხაროდ, ავიწყდებათ მოსწავლეთა 
ინდივილუალური თვისებების გათვა-
ლისწინება.

– ვიცით, რომ 2014 წელს თქვენ მო-
გენიჭათ ყვარლის საპატიო მოქალაქის 
წოდება. რას ნიშნავს იგი თქვენთვის?

– იყო ყვარლის საპატიო მოქალაქე, 
ეს მარტო ჩემი შრომის დაფასება როდია? 
ეს არის ჯილდო, რომელიც არა მარტო 
სიამაყის გრძნობით გავსებს, არამედ დიდ 
პასუხისმგებლობას განიჭებს.

– თქვენს ხელში გაიარა დაწყებითი 
კლასების მრავალმა მოსწავლემ. თუ და-
გვისახელებთ ვინ არიან თქვენი აღზრდი-

... მთავარია სამშობლოს სიყვარულით გულანთებული
ახალგაზრდების აღზრდა,

რათა არ დაივიწყონ ვისი გვარისანიც არიან
ლები, რომლებიც დღეს წარმატებულები 
და დასაქმებულნი არიან საზოგადოებ-
რივ საქმიანობაში?

– ჩემი ყოფილი მოსწავლეები, რომ-
ლებიც დღეს წარმატებულები არიან, 
მოღვაწეობენ საქართველოს სხვადასხვა 
კუთხეში. მეამაყება, რომ დღეს ყვარლის 
საკრებულოს ხელმძღვანელობს ერთ-ე-
რთი მათგანი ილია მზექალაშვილი. ჩვენი 
თანაქალაქელების იმედს წარმოადგენს 
ექიმი გოჩა შავგულიძე. აი, სწორედ ეს 
არის მასწავლებლის დაფასება.

– რა საქმიანობით არის დღეს დაკა-
ვებული პენსიონერი მასწავლებელი?

– ბუნებრივია ბებიას ოჯახში საქმეს 
რა გამოლევს? მაგრამ სულს ზოგჯერ 
სხვა რამეც სჭირდება. ამ მოთხოვნას ვი-
ვსებ მეგობრებთან შეხვედრის დროს, სა-
დაც ხშირად ისმის სიტყვები `გახსოვს?~ 
და ასე მოგონებებს მოგონებები ცვლის.

სულ რამდენიმე თვეა, რაც ყვარლის 
რაიონულ ბიბლიოთეკასთან გაიხსნა ლი-
ტერატურული სალონი, რომელსაც ხე-
ლმძღვანელობს პენსიონერი პედაგოგი 
ზეინაბ ჭიჭიკოშვილი. სალონში ახალგა-
ზრდებთან გაწევრიანებულნი ვართ ასა-
კიანი ადამიანებიც. აღნიშნული ჩვენთვის 
სასიცოცხლოდ მნიშვნელოვანია.

– თქვენ როგორც გამოცდილი პე-
დაგოგი, რა რჩევას მისცემდით დამწყებ 
კოლეგებს?

– პირველ რიგში მასწავლებელს უნდა 
უყვარდეს ყველაზე ზარმაცი მოსწავლეც 
კი. უსიყვარულოდ წარმატების მიღწევა 
შეუძლებელია. სახელმწიფოც კი, თუ ის 

ხალხის სიყვარულზე არ არის დაფუძ-
ნებული, ფუღურო ხეს დაემსგავსება, 
რომელიც ქარის ერთ ძლიერ დაბერვაზე 
ჩაოიშლება და კიდევ, აუცილებელია სწა-
ვლებასთან ერთად ხდებოდეს მომავალი 
თაობისათვის ზნე-ხასიათის წვრთნა.

მიმაჩნია, რომ დღეს მთავარია სამ-
შობლოს სიყვარულით გულანთებული 
ახალგაზრდების აღზრდა, რათა არ დაი-
ვიწყონ ვისი გვარისანიც არიან.

ახლა კი მინდა ვისარგებლო შემთხვე-
ვით და თქვენ, თქვენი გაზეთის მკითხვე-
ლებს, მთელ ყვარელს და საქართველოს 
მოგვიანებით მოგილოცოთ ილიაობის 
ბრწყინვალე დღესასწაული.

მჯერა ჩვენი ქვეყნის მომავალი ილიას 
გზით სიარულშია. აუცილებლად უნდა 
მოხდეს საზოგადოების გაილიავეობა.

ესაუბრა
დალი ტატულიშვილი

(ლეგენდა)

ყველას გვიყვარს საშობაო ნაძვის 
ხე და გვიხარია მისი მორთვა-მოკაზმვა, 
მაგრამ რატომ ვრთავთ ყოველთვის მაი-
ნცდამაინც ნაძვს და არა რომელიმე სხვა 
ხეს? 

არსებობს ასეთი ლეგენდა: როცა პა-
ტარა იესო დაიბადა და ღვთისმშობელმა 
ჩვილი ბაგაში თივაზე მიაწვინა, ზეციდან 
ანგელოზები ჩამოვიდნენ მის სანახავად. 
დაინახეს უბრალო და ღარიბული მღვიმე 
და ერთმანეთს უჩურჩულეს: იესოს მღვი-
მეში, უბრალო ბაგაში სძინავს! ეს შეუძ-
ლებელია! უნდა მოირთოს აქაურობა რაც 
შეიძლება ლამაზად, მდიდრულად: აქ ხომ 
თვით ღმერთს სძინავს!

და აი, ერთი ანგელოზი გაფრინდა სა-
მხრეთისკენ, რომ ეპოვნა რამე სამშვენისი 
მღვიმის მოსართავად. სამხრეთში ხომ მუ-
დამ თბილა და ყვავილები განუწყვეტლივ 
ყვავიან.

ანგელოზმა დაკრიფა სისხლივით წი-
თელი ვარდები, თოვლივით თეთრი ზამბა-
ხები, მხიარული სუმბულები, ნაზი მიმო-
ზები, მაგნოლიები, კამელიები, მოწყვიტა 
რამდენიმე მსხვილი, ყვითელი ლოტოსიც 
და მღვიმეში მიიტანა.

მეორე ანგელოზი კი ჩრდილოეთისკენ 
გაფრინდა. იქ იმ დროს ზამთარი იდგა. მი-
ნდვრები და ტყეები თოვლს დაეფარა და 
ერთი ყვავილიც არ ყვაოდა.

დაღონებული ანგელოზი უკან დაბრუ-
ნებას აპირებდა, როცა უცბად თვალი მოჰ-
კრა ერთ მწვანე ხეს, რომელიც თოვლიდან 
ნაღვლიანად გამოიყურებოდა.

ანგელოზი შეჩერდა და გაიფიქრა: მერე 
რა მოხდა, რომ ეს ხე ასე სადაა; დაე, ამანაც, 
ამ ერთადერთმა ჩრდილოეთის მცენარემ, 
ნახოს პატარა ღმერთიო და თან წამოიღო 
თავმდაბალი, მწვანით მოსილი ნაძვი.

რა ლამაზად, რა საოცრად იცვალა 
ფერი მღვიმემ, როცა ყვავილებით მოირთო! 
ანგელოზები გაკვირვებით ჩასცქეროდნენ 
იესოს და ამბობდნენ: სუ, ჩუმად, სძინავს!

პატარა ნაძვის ხე პირველად ხედავდა 
ამისთანა მშვენიერ ყვავილებს და ნაღვლი-
ანად ამბობდა:

 – ოჰ, რად ვარ ასე სადა და ულამაზო? 
რა ბედნიერი უნდა იყვნენ ეს ყვავილები! მე 
კი ვერ გავალამაზებ აქაურობას ამ დიდე-
ბულ სადღესასწაულო დღეს... – და მწარედ, 
მწარედ ატირდა.

როცა ღვთისმშობელმა დაინახა, შე-
ებრალა და გაიფიქრა: დღეს ყველა კმაყო-
ფილი და ბედნიერი უნდა იყოს; ცოდვაა, ეს 
პატარა ხე ნაღვლობდეს!..

და ალერსიანად გაუღიმა, ხელი გააქ-
ნია... და მოხდა სასწაული: ზეციდან ნელა 

რატომ
რთავენ

საშობაოდ
ნაძვის ხეს?

დაეშვა ბრწყინვალე ვარსკვლავი და ნაძვის 
კენწეროზე დაესვენა. მას თანდათან სხვა 
ვარსკვლავებიც მოჰყვნენ. გაშუქდა და კი-
დევ უფრო გამხიარულდა მღვიმე!

ამ სინათლისგან გამოეღვიძა პატარა 
იესოს და გაჩირაღდნებულ ნაძვის ხეს მხია-
რული სიცილით გაუწოდა ხელები.

ყვავილები კი გაკვირვებულნი შესცქე-
როდნენ ერთმანეთს და ამბობდნენ:

 – რა მშვენიერი და ლამაზი გახდა ნა-
ძვი, ჩვენც კი გვჯობიაო.

ბედნიერი ნაძვის ხე მადლიერი შეჰყუ-
რებდა ღვთისმშობელ მარიამს, რომლის 
მზრუნველ და მოსიყვარულე თვალს უბრა-
ლო ხეც კი არ გამოჰპარვია. ის ხომ არავის 
ტოვებს უნუგეშოდ...

ის დღეა და ის დღე, ყოველ წელს, 
შობის ღამეს, სანთლებითა და სათამაშოე-
ბით მდიდრულად მორთული ნაძვი ინთება 
და ბრჭყვიალი გააქვს პატარების გასახა-
რად, ნიშნად იმ პირველი შობის ხისა, რო-
მელიც ნამდვილი ვარსკვლავებით იყო 
მორთული.

ნაძვის ხის გმირობის ამბავი
ჩემო პატარებო, ხომ გახსოვთ ბო-

როტი მეფე ჰეროდე, ახალშობილი მაცხო-
ვრის მოკვლა რომ განიზრახა და ამისათ-
ვის ბეთლემსა და მის შემოგარენში ყველა 
ახალშობილის ამოწყვეტა ბრძანა? გადმო-
ცემით, მაშინ 14 000-მდე ყრმა ამოწყვიტეს 
და ისინი ქრისტიანული სამყაროს პირველი 
წმინდანები გახდნენ.

ყოვლისმხილველმა და ყოვლისმცოდ-
ნე უფალმა იესოს მამობილს, წმინდა იო-
სებს ანგელოზი გაუგზავნა, რომელმაც 
წინასწარ ამცნო, ღვთისმშობელი ახალშო-
ბილთან ერთად ეგვიპტეს წაეყვანა.

გზად მათ ბოროტი ჯარისკაცები წა-
მოეწივნენ, ერთმა უბრალო ნაძვის ხემ კი 
ლტოლვილნი თავისი კალთის ქვეშ შეიფარა, 
ხშირი ტოტები დაბლა დახარა და ახლოს ჩა-
ვლილმა მდევარმა ვერ შეამჩნია ისინი.

ასე იხსნა ნაძვის ხემ წმინდა ოჯახი გა-
საჭირისგან და მადლიერი ხალხიც ალბათ 
ამიტომ რთავს და ამშვენებს ასე ლამაზად 
კოხტა ნაძვის ხეს.

მოგესალმებით,
გაცნობებთ, რომ საქართველოს იუსტიციის სამინისტროს 

სსიპ საქართველოს ეროვნულ არქივში მიმდინარეობს პროექტი, 
რომლის მიზანია სახელმწიფოში ელექტრონული არქივირების 
სისტემის შექმნა.

`ეროვნული საარქივო ფონდისა და ეროვნული არქივის შესა-
ხებ~ საქართველოს კანონის მე-6 მუხლის მე-3 და მე-4 პუნქტების 
შესაბამისად, `ეროვნულ არქივს აქვს ეროვნული საარქივო ფო-
ნდის დოკუმენტების აღრიცხვის, დაცვისა და შენახვის სახელ-
მწიფო კონტროლისა და ზედამხედველობის უფლება, განურჩევ-
ლად მათი შენახვის ადგილისა. ეროვნული არქივი ახორციელებს 
საქმისწარმოებაში არსებული წესების დაცვის კონტროლს და 
ზედამხედველობს ამ კანონის შესრულებას~.

ეროვნულ საარქივო ფონდს მიეკუთვნება დოკუმენტები, 
რომლებიც იქმნება სახელმწიფო დაწესებულებებისა და თვითმმა-
რთველი ორგანოების საქმისწარმოების პროცესში. შესაბამისად, 
ეს უწყებები ეროვნული არქივის დაკომპლექტების წყარო-დაწესე-
ბულებებია. 

ელექტრონული არქივირების პროექტის პირველ ეტაპზე 
შემუშავდა კომუნიკაციის ელექტრონული სისტემა, რომლის მე-

შვეობითაც ეროვნულ არქივსა და დაკომპლექტების წყარო-და-
წესებულებებს შორის გამარტივდება ინფორმაციის გაცვლა და 
თანამშრომლობის პროცესი. 

კომუნიკაციის ელექტრონული სის ტემა ერთ სივრცეში გააე-
რთიანებს მონაცემებს სახელმწიფო დაწესებულებებისა და თვი-
თმმართველი ორგანოების საარქივო ფონდების, საცავების, ნო-
მენკლატურების, საუწყებო ნუსხების, საექსპერტო კომისიებისა 
და შესაბამისი მარეგლამენტირებელი დოკუმენტების შესახებ. 

გთხოვთ, კომუნიკაციის ელექტრონულ სისტემაში თქვენი და-
წესებულების რეგისტრაციისთვის მ/წ 19 დეკემბრამდე გამოგვიგ-
ზავნოთ ელექტრონულად შევსებული დანართები:

• ინფორმაცია დაწესებულების საკონტაქტო პირის შესახებ 
(დანართი №1). 

• ინფორმაცია დაწესებულების არქივის შესახებ (დანართი 
№2).

საქართველოს ეროვნული არქივის მხრიდან საკონტაქტო პი-
რები არიან – თინათინ ნერგაძე (e-mail: tnergadze@archives.gov.ge 
ტელ.: 577348507); თინათინ ჯიღაური (e-mail: tjighauri@archives.
gov.ge ტელ.: 577130331).

მადლობას მოგახსენებთ თანამშრომლობისთვის.

ცოტა ხნის წინ მეგობარმა მომცა ძა-
ლიან საინტერესო რჩევა, რომელიც რეა-
ლურად გამოვცადე. შედეგი ძალიან მო-
მეწონა. დღევანდელ სტატიაში ამ რჩევას 
გაგიზიარებთ.ზოგჯერ არის სიტუაციები, 
როცა ბინის დიდი ხნით დატოვება გვი-
წევს. მაგალითად, 2-3 კვირით, ან თუნდაც 
რამდენიმე თვით. მივლინებაში, შვებულე-
ბაში ან უბრალოდ აგარაკზე დიდი ხნით 
გამგზავრების წინ, აუცილებლად ჩაასხით 
მცენარეული ზეთი ნიჟარაში. რისთვის 
არის საჭირო ამის გაკეთება?

უსიამოვნო სუნი ბინაში. ბინაში დიდი 
ხნის მანძილზე არყოფნის შემდეგ, ბევრი 
მაშინვე ამჩნევს ლპობისა და გახრწნის 
უსიამოვნო სუნს. ზოგი მაშინვე გარბის 
მაცივრის გასანიავებლად, იმის შესამოწ-
მებლად, ხომ არ გაფუჭდა სამზარეულოში 
დარჩენილი პროდუქტები. თუმცა, გამოც-
დილი დიასახლისი მაშინვე გეტყვით, საი-
დან მოდის ეს `არომატი~.

სახლში არსებული ყველა მილი კა-
ნალიზაციას უკავშირდება, სწორედ იქ 
ჩაედინება ჩარეცხილი წყალი. იმისათვის, 
რომ კანალიზაციიდან უსიამოვნო სუნი 
არ ამოვიდეს, გათვალისწინებულია სპე-
ციალური სისტემები. სიფონში, რომელიც 
დაყენებულია ნიჟარებზე, სპეციალურად 
რჩება წყალი, ე.წ. ჰიდროჩამკეტი. სანამ 
ონკანი გამუდმებით მუშაობს, სიფონში 
არსებული წყალი გიცავთ აბაზანაში ან 
სამზარეულოში სუნის შემოღწევისაგან. 
მაგრამ, თუ იქ წყალი ამოშრება, მაშინ ამ 
`არომატისაგან~ დაცვა უბრალოდ ვეღარ 
მოხერხდება.

თუ სიფონი არ არის, მაშინ ასეთ სა-
ცობებს ქმნიან პლასტმასის გოფრირე-

ელექტრონული არქივირების პროექტი დაიწყო

სახლიდან გასვლისას ნიჟარაში
ყოველთვის ჩაასხით მზესუმზირის ზეთი

და შედეგი გაგახარებთ
ბული მილებით, უბრალოდ მათი მოღუნ-
ვით ქმნიან ადგილს, სადაც წყალი გრო-
ვდება. წყლის გაშრობის შემთხვევაში, 
შეიქმნება იგივე პრობლემა და სახლის 
განიავება მრავალი საათის განმავლობაში 
მოგიწევთ.

რისთვის არის საჭირო მცენარეული 
ზეთი? – წყლისგან განსხვავებით, ზეთი 
არ შრება და ანელებს წყლის გაშრობის 
პროცესს. გარდა ამისა, იგი ფარავს მი-
ლის კედლებს და უსიამოვნო სუნიანი 
ნალექის დაფარვით, ხელს უშლის სუნის 
გავრცელებას. ამიტომ, მცენარეული 
ზეთის ჩასხმის შედეგად, სახლში დიდი 
ხნის მანძილზე არ ყოფნის შემდეგაც კი, 
თქვენ აღარ იგრძნობთ უსიამოვნო სუნს.
კანალიზაციიდან ამოსული სუნისაგან სა-

ხლის დასაცავად, გასვლამდე ჩაასხით 2/3 
ჭიქა ზეთი თითოეულ სანიაღვრე ხვრელში 
(ნიჟარები სამზარეულოსა და აბაზანაში). 
ასევე შეგიძლიათ დახუროთ ხვრელები 
ჩამკეტით (უკიდურეს შემთხვევაში, 
უბრალო ნაჭრით). ამ შემთხვევაში აღარ 
მოგიწევთ ოთახების განიავება და ჰაერის 
არომატიზატორების ყიდვა ჩამოსვლის 
შემდეგ.

ასევე უნდა გვახსოვდეს, რომ ნების-
მიერი ნივთი მოვლას საჭიროებს. თავად 
სიფონი უნდა დაიშალოს და გაიწმინდოს 
ექვს თვეში ერთხელ მაინც. დროდადრო, 
წელიწადში ერთხელ მაინც, გაწმინდეთ სა-
ნიაღვრე მილები. შეგიძლიათ გამოიძახოთ 
ხელოსანი ან გამოიყენოთ სპეციალური, 
მათ შორის ხალხური საშუალებები.

ყვარლის, იოანე ნათლისმცემლის 
შობის ტაძრის წინამძღვარის, დეკანოზ 
ბენიამენ ჩიხორლიშვილის ცხოვრებას, 
მოღვაწეობას და შემოქმედებას მიეძღვნა 
17 ნოემბერს მთავარ ბიბლიოთეკაში გა-
მართული ლიტერატურული საღამო.

ღონისძიების ავტორმა, ორგანიზა-
ტორმა და წამყვანმა ყვარლის კულტუ-
რის განვითარების ცენტრის მთავარმა 
სპეციალისტმა მაგული სააკიშვილმა, 
ბიბლიოთეკასთან არსებული ლიტერა-
ტურული სალონის წევრებთან ერთად 
მოაწყო მამა ბენიამენის უკანასკნელი, 
მეშვიდე კრებულის – `როცა აღარ ვიქნე-
ბით~ პრეზენტაცია. 

ქალბატონმა მაგულიმ მამაოს 
ღვაწლზე, საერო და სასულიერო ცხო-
ვრების მნიშვნელოვანი მომენტებზე და 
რეგალიებზე ისაუბრა: 1996 წელს ეკ-
ლესიაში ერთგული სამსახურისათვის 
აღყვანილ იქნა დეკანოზის ხარისხში; 
2002 წელს ნეკრესელმა მიტროპოლიტმა 
სერგიმ მიანიჭა მიტროსნობის წოდება; 
ყვარლის საპატიო მოქალაქე 2007 წლი-
დან; გამშვენებული ჯვრით დაჯილდოვდა 
უწმინდესის მიერ 2014 წელს; 2018 წელს 
დიპლომი ღვაწლმოსილის წოდებით სა-

დეკანოზ ბენიამენის შემოქმედება მატიანეა ყვარლის ცხოვრების...
ქართველოს მწერალთა შემოქმედებითი 
კავშირის მიერ; 2022 წელს საქართველოს 
მწერალთა შემოქმედებითი კავშირის მიერ 
მინიჭებული აქვს დიპლომი – ნიკო ნიკო-
ლაძის სახელობის პრემია ნაყოფიერი შე-
მოქმედებითი მოღვაწეობისათვის;

ღონისძიებაზე წარმოდგენილი იყო 
საინტერესო ფრაგმენტები მამა ბენიამე-
ნის ბიოგრაფიიდან, რაზეც ისაუბრეს ლი-
ტერატურული სალონის წევრებმა დიანა 
ონიანმა და თაია გიგილოშვილმა.

ასევე, გაიხსენეს მეუფე სერგი (ჩეკუ-
რიშვილი), რომლის ხსოვნასაც ეძღვნება 
ერთერთ კრებული – `ნეკრესელები წარ-
სულიდან~. მეუფე სერგის ცხოვრებაზე 
და მოღვაწეობაზე ისაუბრეს ლიტერატუ-
რული სალონის წევრებმა ნიკოლოზ სე-
ფაშვილმა და დიმიტრი მასხარაშვილმა. 
ყვარელთან დაკავშირებული ლეგენდები 
`ნინიკას ციხესა~ და `შეთეს ქვაზე~წაი-
კითხეს ლუკა ტოჩილაშვილმა და გვანცა 
ქუსიკაშვილმა. 

მაკა დენტოშვილმა და ნიკოლოზ სე-
ფაშვილმა საინტერესო კითხვები დაუსვეს 
მამა ბენიამენს, რომელმაც ამომწურავად 
უპასუხა ყველა მათგანს. ასევე, წაიკითხა 
ახალი ლექსები.

კივრობა, თანადგომა და სიყვარული 
ჩვენი გაზეთის მიმართ. იგი ყოველთვის 
აქტიურად თანამშრომლობს ჩვენთან და 
მხარდაჭერას გვიცხადებს, რისთვისაც 
უდიდეს მადლიერებას გამოვხატავთ მის 
მიმართ და ვუსურვებთ ჯანმრთელობას, 
წელთა სიმრავლეს, კვლავაც ნაყოფიერ 
საქმიანობას! 

ია გიგიაშვილი

P.S. 
ეს ლექსი, ლიტერატურულ ღონისძი-

ებაზე უნიჭიერესმა და ღვაწლმოსილმა 
ჩვენმა თანამოქალაქემ – ალიმან ლაფა-
ჩიშვილმა ექსპრომტად მიუძღვნა მამა 
ბენიამენს.

მამა ბენიამინს!
კაცის ღირსება ესაა –
თესოს სიკეთის მარცვალი,
მტერს მტრულად დახვდეს, მოკეთეს
უჩვენოს გული მართალი.

აზრებს აფრქვევდეს დურუჯის
მქუხარე ნიაღვარივით,
კალამი უნდა უჭრიდეს
პატარა კახის ხმალივით!

აღსანიშნავია,რომ მამა ბენიამენის 
შემოქმედება, მისი შვიდი კრებული ერ-
თგვარი მატიანეა ყვარლის ცხოვრების, 
რაც ბევრ მივიწყებულ მოვლენებსა თუ 
ადამიანებს გვახსენებს. მნიშვნელოვანია 
ისიც, რომ ილია ჭავჭავაძის წმინდად შე-
რაცხვიდან ოცი წლის მერე, მან დაწერა 
წმ. ილია მართლის სავედრებელი პარა-
კლისი, რომელიც ცალკე კრებულად გა-
მოიცა... 

დამსწრეებმაც, რომელთაც მამა ბე-
ნიამენის მრევლი და მისი შემოქმედებით 
დაინტერესებული საზოგადოება წარმო-
ადგენდა, გამოხატეს მადლიერება, დიდი 
სიყვარულით აღნიშნეს მისი ღვაწლი და 
დამსახურება ჩვენი საზოგადოების წი-
ნაშე.

დეკანოზი ბენიამენი თავისი ცხო-
ვრებით ნამდვილად იმსახურებს სიყვა-
რულსა და მადლიერებას. ცალკე მინდა 
აღვნიშნო მისი ღვაწლი, გულშემატ-

როდის იწყება ზამთრის
არდადეგები და კიდევ რომელ 

დღეებში დაისვენებენ
მოსწავლეები დარჩენილი

სასწავლო წლის განმავლობაში

15 შეცდომა რეცხვის დროს, რომელიც სარეცხს 
და მანქანას აზიანებს – ეს ბევრმა არ იცის!

2022-2023 სასწავლო წელი საჯარო 
სკოლებში ოფიციალურად 15 სექტემბრი-
დან დაიწყო და 15 ივნისს დასრულდება.

სასწავლო წლის დასრულებამდე 
მოსწავლეებს ზამთრის და გაზაფხულის 
არდადეგებიც ელით და კიდევ რამდენიმე 
უქმე დღე – მეორე სემესტრში:

7 იანვარი – შობა
19 იანვარი – ნათლისღება
3 მარტი – დედის დღე
8 მარტი – ქალთა საერთაშორისო დღე
9 აპრილი – საქართველოს სახელმწი-

ფოებრივი დამოუკიდებლობის აღდგენის 
აქტის მიღების დღე, საქართველოს ეროვ-
ნული ერთიანობის, სამოქალაქო თანხმო-
ბისა და სამშობლოსათვის დაღუპულთა 
მოგონების დღე.

9 მაისი – ფაშიზმზე გამარჯვების დღე
12 მაისი – ანდრია პირველწოდე-

ბულის ხსენების დღე, ყოვლადწმინდა 
ღვთისმშობლისადმი საქართველოს წილ-
ხვდომილობის დღე.

26 მაისი – საქართველოს დამოუკი-
დებლობის დღე

ზამთრის არდადეგები 30 დეკემბერს 
დაიწყება და 15 იანვრის ჩათვლით გა-
გრძელდება.

საგაზაფხულო არდადეგები კი 8 
მარტიდან დაიწყება და 14 მარტის ჩათ-
ვლით გაგრძელდება.

ოფიციალურად, სააღდგომო დღეებში 
დასვენებაა: დიდი პარასკევი, დიდი შაბათი, 
აღდგომა, მიცვალებულთა მოხსენიების 
დღე. მომავალ წელს აღდგომა 16 აპრილ-
საა. შესაბამისად, მოსწავლეები 14 აპრი-
ლიდან 17 აპრილის ჩათვლით დაისვენებენ.

რაც შეეხება სასწავლო წლის და-
სასრულს, ოფიციალურად 15 ივნისია 
განსაზღვრული. თუმცა, მე-12 კლასი 
20 მაისს, პირველი კლასი კი – 27 მაისს 
დაასრულებს სწავლას. თუ აღნიშნული 
თარიღები უქმე დღეს დაემთხვევა, მა-
შინ სწავლა წინა სამუშაო დღეს დასრუ-
ლდება. 2023 წელს 20 და 27 მაისი შაბათი 
დღეა, შესაბამისად, მე-12 კლასი სწავლას 
19 მაისს, ხოლო პირველი კლასი, 25 მაისს 
დაასრულებს, რადგანაც 26 მაისი ოფი-
ციალურად უქმე დღეა.

ხშირად ვამბობთ, რომ ტანსაცმელს 
აფუჭებს ხშირი რეცხვა, თუმცა ტანსა-
ცმელს ისე ვერაფერი აფუჭებს, როგორც 
მისი არასწორი რეცხვა. რეცხვის დროს 
დაშვებული შეცდომების გამო ზიანდება 
არა მხოლოდ ტანისამოსი, არამედ სარე-
ცხი მანქანაც.

გთავაზობთ 15 ძირითად წესს, რო-
მელთა დაცვაც თავიდან აგარიდებთ რე-
ცხვის დროს საბედისწერო შეცდომებს 
და თქვენს ტანსაცმელსა თუ სარეცხ მან-
ქანას ხარისხს შეუნარჩუნებს:

1. არ დაგავიწყდეთ სარეცხი მან-
ქანის გასუფთავება. რეცხვის შემდეგ 
გარეცხეთ ფხვნილის ჩასაყრელი უჯრა, 
გაასუფთავეთ მანქანის კარი და დატო-
ვეთ ღია, რათა შიგნით ჰაერი არ ჩაი-
ხუთოს. მანქანის ქვეშ მოთავსებულია 
ფილტრი, რომელიც ასევე აუცილებლად 
უნდა გასუფთავდეს არანაკლებ 3 თვეში 
ერთხელ. წელიწადში ერთხელ კი კარგი 
იქნება, თუ ცარიელ მანქანაში ჩავსხამთ 
ნახევარ ლირტ ძმარს და ჩართავთ ცხელი 
წყლის ციკლზე. ამით მოხდება მანქანის 
გამათბობელი ელემენტების გაწმენდა.

2. ნუ გარეცხავთ ძალიან ბევრი რა-
ოდენობით სარეცხს ერთ ჯერზე, მიუხე-
დავად იმისა, რომ მანქანაში შეიძლება 
ჩაეტიოს. ზედმეტი გადატვირთვის გამო, 
მანქანა შეიძლება მწყობრიდან გამოვი-
დეს.

3. პირსახოცების რეცხვისას ნუ გა-
მოიყენებთ კონდიციონერს. აღმოჩნდა, 
რომ კონდიციონერი აქვეითებს ქსოვი-
ლის მიერ წყლის შეწოვის უნარს. ამიტომ 
თქვენი პირსახოცებისთვის ეს კარგი ნამ-
დვილად არ იქნება.

4. წინდები გარეცხეთ ცალკე ბადეში. 
ან საერთოდ ცალკე რეჟიმით გარეცხეთ, 
რათა სხვა სარეცხში არ დაიკარგოს.

5. ბალიშები და საბნები ორჯერ უნდა 
გაირეცხოს. პირველ ჯერზე – ფხვნილით, 
მეორე ჯერზე – ფხვნილის გარეშე. ბუმ-
ბული და ხელოვნური ბამბა ადვილად 
იღებს სუნს, ამიტომ სარეცხი საშუალე-
ბის მძაფრი სურნელის მოსაშორელად, 
მეორედ გარეცხვა აუცილებელია.

6. არ გამოიყენოთ დიდი რაოდენო-
ბით ქლორი. მოიხმარეთ იგი მხოლოდ 
უკიდურეს შემთხვევაში, რადგან ქლორი 
ქსოვილს აფუჭებს.

7. არ გარეცხოთ საცურაო კოსტიუ-
მები მანქანაში. სპანდექსისა და ელასტა-
ნისგან შექმნილი სამოსი სარეცხ მანქა-
ნაში რეცხვის შედეგად იწელება. ისინი 

უნდა გაირეცხოს ხელით, გრილ წყალში.
8. გარეცხვამდე ტანსაცმელზე ღი-

ლები გახსენით, წინააღმდეგ შემთხვე-
ვაში შეიძლება რეცხვის დროს მოწყდეს.

9. გარეცხვამდე შარვალზე ელვა-შე-
საკრავი აუცილებლად შეკარით! წინააღ-
მდეგ შემთხვევაში, შესაკრავის კბილანე-
ბით შეიძლება სხვა ტანსაცმელი დაზია-
ნდეს.

10. მანქანით რეცხვისას არ ჩაყა-
როთ ზედმეტი რაოდენობით სარეცხი 
ფხვნილი. დიდი რაოდენობით ფხვნილი 
ასევე დიდი რაოდენობით ქაფს წარმოქმ-
ნის, რომელიც ჯდება ქსოვილზე და ისევ 
აჭუჭყიანებს მას.

11. არ გახეხოთ დალაქავებული 
ადგილები. ასე ქსოვილს დააზიანებთ. თუ 
აუცილებელია ლაქების ამომყვანი, გა-
მოიყენეთ თეთრი ქსოვილის ხელსახოცი 
და ფრთხლად გაუსვით დალაქავებულ 
ადგილს.

12. სწორად დაახარისხეთ. ეს ყველა 
დიასახლისისთვის ცნობილია. პირველ 
რიგში, არ გარეცხოთ თეთრი ფერის ქსო-
ვილი სხვა ფერის ქსოვილებთან ერთად. 
ასევე არ გარეცხოთ შალის ტანსაცმელი 
სხვებთან ერთად. არც პირსახოცები 
გარეცხოთ სინთეტიკურ ქსოვილებთან 
ერთად. ცალკე უნდა გაირეცხოს ე.წ. 
ფლისის სამოსიც.

13. სარეცხის მანქანაში ოპტიმა-
ლური ტემპერატურა უნდა იყოს 40-60 
გრადუსი. ეს ის ტემპერატურაა, რო-
მელიც სპობს თეთრეულსა და ტანსა-
ცმელზე არსებულ ბაქტერიებს. ცივი 
წყლის ნაკადი ვერ სპობს მტვერს, ტკიპე-
ბსა და ბაქტერიებს, ძალიან ცხელი წყალი 
კი აფუჭებს ქსოვილს.

14. ხშირად ვიყენებთ ტანსაცმელს 
რეცხვის დროს კონდიცირების ქიმიურ 
საშუალებებს, თუმცა კარგი იქნება თუ 
გამოიყენებთ თეთრ ძმარს. თქვენი პი-
რსახოცები და თეთრეული, რომლებიც 
რეცხვის შემდეგ უხეში ხდება, ძმრის გა-
მოყენებით რბილი გახდება. გამოიყენეთ 
100 მლ თეთრი ძმარი დამარბილებლად.

15. ექსპერტები გვირჩევენ, რომ სა-
რეცხი აუცილებლად გავაშროთ ჰაერზე, 
თუ მზის სხივი იქნება, კიდევ უკეთესი. 
თუ სარეცხის გაშრობა საშრობ მოწყობი-
ლობაზე სახლში გიწევთ, რეცხვის დროს 
სარეცხთან ერთად შეაგდეთ ჩოგბურთის 
ბურთი. ის ტენს შეიწოვს და სარეცხი 
უფრო ფუმფულა გახდება.

როგორ ვებრძოლოთ ლაქებს?
დალაქავებული ტანსაცმლიდან ლაქა 

სარეცხის მანქანაში რეცხვის შემდეგ 
ხშირად არ ამოდის. ამიტომ გეტყვით 
ხუთ მარტივ ხრიკს, რომელიც თქვენს 
ტანსაცმელს შეუნარჩუნებს ძველ იერს.

● ცხიმიან ლაქას (ახალს) დააყარეთ 
შაქრის შემცვლელი ან სახამებელი (კრახ-
მალი), შემდეგ კი გარეცხეთ სარეცხის 
მანქანაში.

● ტომატისა და სოუსის კვალს ად-
ვილად ამოაცილებს პრეპარატი WD-40. 
გააჩერეთ 5-10 წუთი, ამის შემდეგ კი თუ-
ნდაც ცივი წყლით გარეცხეთ.

● იღლიის არეში თეთრი ტანსაცმე-
ლიდან ყვითელი ლაქების ამოსაღებად 
გარეცხეთ ის ფხვნილის გარდა მათეთრე-
ბელთან ერთად 40 გრადუს ტემპერატუ-
რაზე.

● თუ ერთი საათით მარილიან წყა-
ლში ჩაალბობთ ტანსაცმელს (კომბინა-
ცია – 1 ლიტრ წყალთან 1 სუფრის კოვზი 
მარილი), ის ადვილად ამოიღებს ყავისა 
და ღვინის ლაქებს.

● სოდა დაეხმარება თეთრ ტანსა-
ცმელს სიყვითლის მოცილებაში, ასევე 
მოაცილებს ტანსაცმელს უსიამოვნო 
სუნს. ნახევარი ჭიქა სოდა ჩაამატეთ 
ფხვნილთან ან სარეცხის საპონთან 
ერთად და გარეცხეთ ცხელი წყლით.

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia 
yvarlis municipalitetis sakrebulo, xolo gamomcemeli Sps `media 
centri~. gazeTSi gamoqveynebuli werilebis avtorTa Tvalsazrisi 
SesaZloa ar emTxveodes redaqciisas. avtorebi Tavad ageben pasuxs 
masalaSi motanili faqtebis, argumentebisa Tu citatebis sizusteze. 
Semosuli werilebi avtorebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

...ეს ნერგები საჩუქარია
ბიზნესმენ ბაჩო ბზიავასგან...

ყვარლის სახალხო თეატრის სპექტაკლი
`ესოდენ ძლიერი~

ლიტერატურული სალონი `ილიას 
გზით~, ამჯერად განსხვავებულ აქტივო-
ბაში ჩაერთო და ილიას ჭავჭავაძის სახე-
ლობის ყვარლის სახელმწიფო მუზეუმის 
თანამშრომლებთან ერთად, 12 დეკემ-
ბერს მუზეუმის ეზოს გამწვანებაში მი-
იღო მონაწილეობა. ილიას ეზოში დაირგა 
გამორჩეული ჯიშის მარადმწვანე ხეების 
და ბუჩქების ნერგები.

როგორც მუზეუმის დირექტორმა 
შორენა სეფაშვილმა გვითხრა: ეს ნე-
რგები საჩუქარია ბიზნესმენ ბაჩო ბზია-
ვასგან, რომელიც ზაფხულში ოჯახთან 
ერთად სტუმრობდა ილიას ეზო-კარს და 
სურვილი გამოთქვა გარკვეული წვლილი 
შეეტანა მის გალამაზებაში, რისთვისაც 
მადლიერებას გამოვხატავთ მის მიმართ.
ინიციატივა – ლიტერატურული სალო ნის წე-

ვრების ჩართვა ამ მნიშვნელოვან აქტივო-
ბაში, ქალბატონ მაგული სააკიშვილს ეკუთ-
ვნის, რომელმაც იდეის განხორციელებაში 
თანადგომა გამოუცხადა ბიზნესმენს და სუ-
რვილი გამოთქვა ლიტერატურულ სალო-
ნის წევრების მონაწილეობის ამ სასიკეთო 
საქმეში. 

როგორც ყოველთვის, ამ ინიციატი-
ვასაც გამოუცხადა მხარდაჭერა ყვარლის 
კულტურის განვითარების ცენტრის დი-
რექტორმა მაია ზარდიაშვილმა და ლიტე-
რატურული სალონის წევრებთან – კესო 
ქემოკლიძესთან, გვანცა ქუსიკაშვილთან, 
თაია გიგილოშვილთან, დიმა მასხარა-
შვილთან, ნიკა ფოჩხიძესთან, ნიკა სეფა-
შვილთან, მაგული სააკიშვილთან ერთად 
მონაწილეობა მიიღო ნერგების დარგვაში.

ია გიგიაშვილი

ფეხბურთი
მიმდინარე წლის 4 დეკემბერს თელავში ჩატარდა გიორგი ამისულაშვილის ხსოვნის 

ტურნირი, სადაც მონაწილეობდა რვა გუნდი.
წარმატებით იასპარეზეს ყვარლის საფეხბურთო სკოლის აღსაზრდელებმა. მათ 

წინასწარ შეხვედრებში დაამარცხეს ყველა მეტოქე, ფინალურ შეხვედრაში კი მოუგეს 
ლაგოდეხელ თანატოლებს და მოიპოვეს გიორგი ამისულაშვილის პრიზი.

აღსანიშნავია, რომ საუკეთესო მოთამაშისა და ბომბარდირის პრიზი დაიმსახურა 
ყვარლელთა გუნდის მითამაშემ ირაკლი ღუჭაშვილმა.

მწვრთნელები: ვანო უსეინაშვილი, დავით ბაიდოშვილი, შიო იორამიშვილი.

სპორტულ ასპარეზობებზე

ზედიზედ მეშვიდედ
თბილისში ჩატარდა საქართველოს ეროვნული ჩემპიონატი ქვიშის ხელბურთში, 

სადაც შესანიშნავად იასპარეზა ყვარლის სასპორტო სკოლის ქალთა ნაკრებმა გუნდმა. 
მათ საკმაოდ იოლად დაამარცხეს ყველა მეტოქე და ზედიზედ მეშვიდედ მოიპოვეს ქვე-
ყნის ჩემპიონობა და ოქროს მედლები.

მწვრთნელები: ზურაბ ხარებაშვილი, გოჩა ღონიაშვილი.

კრივი
გორში ჩატარდა გიორგი კარელიძის 

სახელობის საქალაქთაშორისო ტურნირი 
კრივში, სადაც წარმატებით გამოვიდნენ 
ყვარლის სასპორტო სკოლის მოკრივეები.

63 კილოგრამ წონით კატეგორიაში 
ზურაბ დოლმაზაშვილმა დათმო მხოლოდ 
ფინალური შეხვედრა და დასჯერდა ვე-
რცხლის მედალს. მესამე საპრიზო ადგი-
ლებზე გავიდნენ: 54 კგ. წონით კატეგო-
რიაში – ივანე ზაქარიაძე, 57 კგ. წონით 
კატეგორიაში – ირაკლი ბეჟანიშვილი და 
მძიმე წონაში დავით თომაშვილი.

მწვრთნელები: ლერი გაგნიძე, ფი-
რუზ მაისურაძე, კახა ზაუტაშვილი.

მოამზადა
ალექსანდრე გიგილოშვილმა

26 ნოემბერს კოტე მარჯანიშვილის სახელობის ყვარლის 
სახალხო თეატრი მაყურებლის წინაშე წარსდგა განახლებული 
ვერსიით სპექტაკლისა – `ესოდენ ძლიერი~, რომლის სცენარის 
ავტორი და რეჟისორია მერაბ ჩხაიძე.

პიესა მე-17 საუკუნის კახეთის სამეფოში შექმნილ მძიმე 
ყოფას, დედოფალ ქეთევანის ცხოვრებასა და მის მოწამეობრივ 
აღსასრულს ასახავს. სპექტაკლში მონაწილოებდნენ: მაია მამუ-
ლაშვილი, დაჩი დავითაშვილი, იოანე ქართველი, მამუკა ყეინოშ-
ვილი, გოგალე სოლომნიშვილი, მაია ხვთისაურიშვილი, მარიამ 
სეფაშვილი, ნინი თაგორაშვილი, თათული სეფაშვილი, მაიკო 
ბენდიანიშვილი, გიორგი ბენდიანიშვილი, ცოტნე ხვთისიაშვილი, 
ფერლანდ მზექალაშვილი, ნიკა ცუკილაშვილი, ეთი სეფაშვილი, 
ქეთი ჩივაძე. მუსიკალური გაფორმება ეკუთვნის მანანა ავაზა-
შვილს, კოსტიუმების მხატვარია მაკა ბაჭველაშვილი, მხატვარი 
ბეჟან კობიაშვილი, ოპერატორები – ნოდარ ძნელაშვილი, დავით 
ხიზანიშვილი.

ყვარლის საზოგადოებასთან ერთად, წარმოდგენას ეს-
წრებოდნენ ადგილობრივი და რეგიონალური ხელისუფლების 
წარმომადგენლები. ასევე კულტურის, სპორტისა და ახალგაზ-
რდობის მინისტრი თეა წულუკიანი, რომელმაც აღნიშნა, რომ 
ყვარლის სახალხო თეატრი მცირე ხელშეწყობით და დიდი ენთუ-
ზიაზმით ახერხებს შესანიშნავი სპექტაკლები შესთავაზოს მაყუ-
რებელს, ჩვენც ყოველთვის გვიხარია მათთან ყოფნა...

უახლოეს წარსულში ყვარლის სახალხო თეატრის საქმი-
ანობა შეწყვეტილი იყო და სპექტაკლების დადგმაზე არავინ 

ფიქრობდა. ეს მართლაც უსამართლობა იყო, რადგანაც გა-
სული საუკუნის 70-80-იან წლებში სახალხო თეატრის დასი 
დატვირთული მუშაობდა და მაყურებელი განებივრებული იყო 
ახალ-ახალი სპექტაკლების ჩვენებით.

კოტე მარჯანიშვილის და ვახტანგ ტაბლიაშვილის სამშო-
ბლოში თეატრალური ხელოვნებისადმი ასეთი დამოკიდებუ-
ლება ყვარლის საზოგადოებისთვის მიუღებელი იყო და ნატრობ-
დნენ სპექტაკლების ხილვას.

ამ მეტად მნიშვნელოვანი პრობლემის მოგვარების გზების 
ძიებაზე ფიქრი არ ასვენებდა საქართველოს სახალხო არტისტს, 
ყვარლის საპატიო მოქალაქეს ირაკლი მათიკაშვილს და ყვარ-
ლის მუნიციპალიტეტის მერიის კულტურის სამსახურის ხელმ-
ძღვანელად დანიშვნის დღიდან დაიწყო თეატრალური ცხოვრე-
ბის გამოცოცხლებისთვის ბრძოლა. შედეგმაც არ დააყოვნა და 
ყვარლის საზოგადოებამ სახალხო თეატრის ახლად ჩამოყალი-
ბებული დასის არაპროფესიონალი მსახიობების მონაწილეობით 
უკვე იხილა სპექტაკლები, რომლებმაც მაყურებელი აღაფრთო-
ვანა.

იმედია, ბატონი ირაკლი და ყვარლის კულტურის განვითა-
რების ცენტრის ხელმძღვანელი მაია ზარდიაშვილი ძალისხმევას 
არ დაიშურებენ სახალხო თეატრის დასის ხელშეწყობისთვის და 
მისი საქმიანობის უფრო მაღალ დონეზე წარმოჩენისთვის.

წარმატებები ვუსურვოთ ყვარლის სახალხო თეატრის დასს. 
უფალი იყოს თქვენი შემწე და მფარველი!

ალეკო ქაფიანიძე

უდიური თემის საქართველოში და-
სახლებიდან და სოფელ ზინობიანის და-
არსებიდან 100 წლის იუბილესთან დაკა-
ვშირებით, მთელი წლის განმავლობაში 
მრავალი საინტერესო ღონისძიება გაი-
მართა, რომელიც წლის ბოლოს ფესტივა-
ლით დასრულდა.

3 დეკემბერს, სოფელ ზინობიანში, 
კავკასიის ალბანელთა შთამომავლების – 
უდიების საქართველოში დასახლების, 100 
წლისთავისადმი მიძღვნილი ფესტივალი, 
ორგანიზაცია `საქართველოს უდიების~ 
ორგანიზებით, ყვარლის მუნიციპალიტე-
ტის კულტურის განვითარების ცენტრის 
მხარდაჭერით, თელავის მე-4 საჯარო სკო-
ლის მოსწავლეების და ზინობიანის მოსა-
ხლეობის მონაწილეობით გაიმართა.

ღონისძიებას, სხვადასხვა რეგი-
ონიდან და დედაქალაქიდან ჩამოსულ 
სტუმრებთან ერთად, ესწრებოდნენ 
ყვარლის მუნიციპალიტეტის, სახალხო 
დამცველის ოფისის, `კავკასიური სა-
ხლის~, ილიას სახელმწიფო უნივერსი-
ტეტის Agile პროგრამის და `სოციალური 
სამართლიანობის ცენტრთან~ არსებული 
`სოლიდარობის პლატფორმის~ წარმომა-
დგენლები. 

(უდიების ერთი ნაწილი საქართვე-
ლოში აზერბაიჯანიდან (ისტორიული 
სამშობლოს – კავკასიის ალბანეთის ტე-
რიტორიიდან 1922 წელს, ზინობი სილი-
კაშვილის თაოსნობით გადმოსახლდა. 
ყვარლის მუნიციპალიტეტში მდებარე 
უდიებით დასახლებულ სოფელს მის სა-
პატივცემულოდ – ზინობიანი ეწოდება.)

ფესტივალი, ევროკავშირისა და ყვარ-
ლის მუნიციპალიტეტის ხელისუფლების 
მიერ ახლად აშენებულ კულტურული ცე-
ნტრის დარბაზში ჩატარდა. აღსანიშნავია, 
რომ უახლოეს პერიოდში ამ შენობაში გა-
იხსნება უდიური მუზეუმი და მოეწყობა 
ბიბლიოთეკა, სადაც ზინობიანის მოსა-
ხლეობას ექნება კულტურულ-საგანმანა-
თებლო და დასასვენებელი სივრცე.

ფესტივალის დასაწყისში, ზინობი 
სილიკაშვილის ცხოვრებისა და მოღვა-
წეობის შესახებ ისაუბრა ანა აივაზაშვი-
ლმა, მისასალმებელი სიტყვით გამოვიდ-
ნენ ჩამოსული სტუმრები თბილისიდან, 
ყვარლიდან, თელავიდან და იუბილე 
მიულოცეს ზინობიანელებს. დარბაზში 
წარმოდგენილი იყო, უდი ხალხის ზინო-
ბიანში ცხოვრების ამსახველი ფოტოების 

ზინობიანის ფესტივალი – `ზინობიანი 100~

– `უდიები საქართველოში – 100 წელი~, 
ადგილობრივი წარმოების პროდუქციის, 
ხალხური რეწვის ნიმუშების გამოფენა. 
აქვე გაიმართა ყვარლის კულტურის 
განვითარების ცენტრთან არსებული 
ფოლკლორული ანსამბლის: `კახელო~-ს 
(ხელმძ: იზა წყალობაშვილი) და ქორე-
ოგრაფიული ანსამბლი `ახალსოფელი-ს~ 
(ხელმძღ: მარიეტა არჩუაშვილი) კონცე-
რტი. ქართულ და უდიურ ენაზე ლექსები 
წაიკითხეს მოსწავლეებმა. საკუთარი 
ლექსები უდიურ ენაზე წაიკითხა ზინო-
ბიანელმა ქალბატონმა ჟენია მამულაშვი-
ლმა. ეს იყო ნამდვილი სახალხო ზეიმი.

ამ ყველაფრის სულისჩამდგმელი, 
ზინობი სილიკაშვილის ღირსეული შთა-
მომავალი, ორგანიზაცია `საქართველოს 
უდიების~ თანადამფუძნებელი,ისტორი-
კოსი ალექსანდრე ქავთარაძეა, რომე-
ლმაც დიდი ენთუზიაზმით, ადგილობ-
რივი მოსახლეობის, ემიგრანტებისა თუ 
სხვადასხვა ორგანიზაციების მხარდა-
ჭერით დაიწყო კამპანია უდი ხალხის და 
უდიური ენის გადარჩენის მიზნით და ამ 
მხრივ საზოგადოების ცნობიერების ამა-
ღლებისთვის, რასაც ნამდვილად მოჰყვა 
შედეგი. დაფუძნდა ორგანიზაცია `საქა-
რთველოს უდიები~, სოფლის ცენტრში 
გაიხსნა ზინობი სილიკაშვილის სკულპ-
ტურა, გამოქვეყნდა სამეცნიერო სტა-
ტიები, უდიების შესახებ, ჩაიწერა ვიდე-
ორგოლები, სატელევიზიო გადაცემები, 
განხორციელდა მრავალი აქტივობა და 
პროექტი უდიური ისტორიისა და კულ-
ტურის პოპულარიზაციის მიზნით...

ფესტივალის დასკვნით ნაწილში 

ალექსანდრე ქავთარაძემ დამსწრე საზო-
გადოებას სიტყვით მიმართა და აღნიშნა: 
„საქართველოში უდიების გადმოსახლე-
ბის 100 წლისთავისადმი მიძღვნილი ღო-
ნისძიებების ციკლით შევახსენეთ ჩვენ 
თავებსაც და სხვებსაც, რომ ერთი საუ-
კუნის შემდეგ ჩვენ კიდევ აქ ვართ! 

ამის შემდეგ უკვე უდიური თემის მო-
მავალზე უნდა დავიწყოთ ფიქრი!~

მან მადლობა გადაუხადა მოწვეულ 
სტუმრებს,ადგილობრივ მოსახლეობას, 
ყველას ვინც მცირე წვლილი მაინც შე-
იტანა ამ მნიშვნელოვან საქმეში. მათ 
შორის, ყვარლის მუნიციპალიტეტიდან, 
კულტურის განვითარების ცენტრის დი-
რექტორს მაია ზარდიაშვილს და ყვარ-
ლის მუნიციპალიტეტის მერიის საგარეო 
ურთიერთობის, საერთაშორისო პრო-
ექტების და ტურიზმის განყოფილების 
ხელმძღვანელს ქეთი ზაუტაშვილს, რო-
მელიც აქტიურად იყო ჩართული ზინო-
ბიანის კულტურული ცენტრის შენობის 
რეაბილიატაციის პროცესში. 

ფესტივალის დასასრულს, ზინობია-
ნელი ქალბატონები გაგვიმასპინძლდნენ 
სპეციალურად ამ დღის აღსანიშნავად 
მომზადებული, უდიური ტრადიციული 
კერძით `ჭაინახუპით~ (წაბლით, ბრინ-
ჯით და ქიშმიშით დამზადებული), ტკბი-
ლეულითა და თათარით. 

იმედია, ეს ღირსშესანიშნავი დღე-
სასწაული ტრადიციად დამკვიდრდება 
და მასშტაბური გახდება, რაც ხელს შე-
უწყობს უდი ხალხის ენის, კულტურის, 
ტრადიციების პოპულარიზაციას.

ია გიგიაშვილი

იმედია ეს ღირსშესანიშნავი დღესასწაული ტრადიციად დამკვიდრდება და მასშტაბური გახდება


